
в о д з к ы в

Тайӧ пособиесӧ лӧсьӧдӧма начальнӧй школаын коми 
кыв велӧдысьяслы отсӧг вылӧ. Пособиеас пыртӧма про­
граммаын сетӧм темаяс вылӧ уна пӧлӧс уджъяс, кодъяс 

/Лоӧны содтӧд материалӧн коймӧд классын коми кыв кузя 
урокъяс нуӧдігӧн.

Карточкаясын грамматика кузя материалсӧ сетӧма 
«Коми кыв» учебникса темаяслӧн пӧрадок серти. Пыртӧма 
уна деформированнӧй текст, роч кыв вылысь коми вылӧ 
вуджӧдӧм могысь, паметь серти уджалӧм да изложениеяс 
да сочинениеяс гижӧм вылӧ материал.

Карточкаяссӧ сетӧма медсясӧ велӧдчысьяслы урок вы­
лын ас кежын уджалӧм вылӧ, но найӧс позьӧ пыртны 
уроклӧн быд этапӧ: выль тема сетігӧн и сійӧс закрепитігӧн.

Торъя нин ёна отсаласны пособиеса уджъясыс велӧдӧм 
материал повторитігӧн да челядьлысь тӧдӧмлунъяс прӧ­
веритігӧн. Карточкаяссӧ позьӧ сетны челядьлы и гортаныс 
уджалӧм могысь. Шуам, сетӧм кывбур челядь велӧдасны 
гортаныс наизусть, а мӧд урок вылын классын гижӧны сі­
йӧс паметь серти. Изложение гижигкежлӧ велӧдчысьяс сідз 
жӧ вермасны лӧсьӧдчыны гортаныс карточкаяс серти.

Дидактическӧй материал отсалас учительлы дифферен­
цируйтны велӧдчысьяслысь ас кежся уджсӧ, сетас позян­
лун котыртны стилистика кузя уна пӧлӧс уджъяс, велӧдны 
выразительнӧя лыддьысьны, уджавны образнӧй кывъяс да 
выражениеяс вылын, озырмӧдны челядьлысь сёрни.

Пособиеас пыртӧма видз-му овмӧсса уджалысьяслӧн, 
вӧр лэдзысьяслӧн, стрӧительяслӧн ӧнія олӧм да удж, ве­
лӧдчысьяслӧн видз вылын да скӧт дорын гырысьяслы от­
сӧг, рӧднӧй вӧр-валӧн мичлун да сійӧс видзӧм йылысь да 
уна мукӧд интереснӧй материал.



З В У К Ъ Я С  Д А  Б У К В А Я С  ( П О В Т О Р И Т Ӧ М )

1.

Гиж , точкаяс м естаас содтав  і да  э букваяс.

Тулыс дыр эз во. Медбӧръя вежонъясас сулаліс кӧ­
дзыд с...зь п о в о д д я . Луннас шонд... водзын сывл.-.с, вой­
нас кӧдздӧдлас  сизим градусӧдз. Чарӧм вӧл... сатш ӧм  ён, 
мый в ӧ л а -д о д д я я с  ветласны  сы вывт... веськыда туйтӧг. 
С...ССЯ пӧльышт.,.с друг шоныд тӧв, воисны кымӧръяс. 
Куим лун да куим вой чӧж дугдывтӧг шливгис шоныд 
з...р. Та бӧрын тӧв лӧнис, и пуксис рудов сук ру. (Л. Тол­
стӧй.)

О бъяснит і да  э букваяс гиж анног.
Висьтав торйӧдӧм  кывъяслысь гиж анногсӧ.

2.
Л ы ддьы  пӧслӧвичаяссӧ, индӧм  знакъяс бӧрын вӧч п ауза .
Гиж  точкаяс м естаас колана букваяс содталӧм ӧн.

1. Шонд... водзын шоныд, мам д...нын лӧсьы д.
2. С...ЙӦ лоӧ другӧн, код... т...кӧд шогсӧ и радлунсӧ юкӧ.

Визьнит улітіы с чоры д парнӧй согласнӧй букваяссӧ.
Висьтав, кыдзи гӧгӧрвоан м ӧд  пӧслӧвичасӧ.

3.

Г иж  нӧдкы всӧ точкаяс м естаас колана букваяс содталӧм ӧн , тӧдм ав, 
коді тайӧ.'

Пас...ой м...нам шоныд, Мол...ӧдан кӧ — мойда,
бӧжӧй менам куз..., дӧзмӧдан кӧ — дойда,
кок шытӧг м... в...тла, л...чыд менам гыж,
гӧна пел...ой с...сь. пин...ӧй абу ныж.

Визьнит улітіы с небы д парнӧй согласнӧйяссӧ.

4.

Г иж  кы вбурсӧ, точкаяс м естаас і — и, э —  е букваяс содталӧм ӧн .

(
М Ы Й Л А  К О Л Я  Л Е С Т И ТЧ Ӧ ?

Ваньӧ гӧгӧр Коля б...ргалӧ. В...ськыд кокнас шуйга кок, 
Чужӧм вылас — мел... нюм: Мыйла Коля тадзи
С...тл...с сылы ичӧт з ер к ал ӧ ,  л...ст...тчӧ?і
С...сся мыччис шома гум. Тайӧ абу гусятор.
Весиг юрӧд с...йӧс С...ЙӦ Ваньӧ з...плань

малышт.„с, мет...тчӧз
Быттьӧ Ваньӧ — муса вок. Тыдыштӧ с...сь камп...т кор,
С...рам рад... ассьыс

тальышт...с
(А . М и ш а р и н .)

Висьтав, кыдзи тэны д каж итчӧ Коляыс?

•5.

Л ы ддьы , а сэсся гиж  і да  э букваяса кы въяссӧ.

Быд асыв Вася пыравліс Геня ордӧ да сэсянь найӧ в а ­
ровитігтыр ӧтлаын мунлісны школаӧ.

Ӧтчыд Вася сідз жӧ локтіс Геня ордӧ. Ш колаӧ мун* 
тӧдз найӧ дыр пукалісны зарни ӧгырӧн ымралысь пач до­
рын. Вася висьталіс кӧр видзысьяслӧн олӧм йылысь. Сэс­
ся Геня аслас сумкаӧ сюйис небыд пӧсь пирӧгъяс, да на­
йӧ тэрмасьтӧг мӧдӧдчисны школаӧ.

К ы дзи тэ гӧгӧрвоан кывъяс: зарни ӧгырӧн ы мралы сь пач?
Н ӧш та ӧтчыд лы ддьы  висьтсӧ, сэсся  В ася д а  Геня йылысь гиж  

излож ение, сэтчӧ пырт гиж ӧм  кывъястӧ.

6 .

Л ы ддьы  кы вбурсӧ колана интонацияӧн. В ел ӧд  наизусть да  гиж  п а­
меть серти, визьнит улітіы с і да  э букваяса кы въяссӧ, объяснит налысь 
гиж анногсӧ.

Зэрысь кобув 
корсьӧ бобув, 
пышйӧ кодзувкот 
весиг мазі 
дзоридз масӧ 
зэригӧн оз вот.

Ме кӧть ичӧт, 
но ог пов, 
ӧні керкаын ог ов!
Медым зэрӧ 
сувтса серӧн, 
шоныд зэрыд бур.

(С . П опов.)

Кымын звук  д а  буква кодзувкот кывйын? Кымын гласнӧй д а  с о ­
гласнӧй буква?

7.
Г иж  кы въяссӧ строкаы сь строкаӧ в у д ж ӧ д ӧ м  вылӧ юклӧмӧн, улітіы с  

визьнит небы д парнӧй согласнӧй букваяссӧ.

Тайӧ кывйыс быдӧнлы оз лӧсяв, 
сӧмын сылы, коді абу нэр.
Ичӧтсяньыд колӧ овны пӧся,
Медым збыльысь шусин: «пионер». (Г . Ю ш ков.) 

Р а зб ер и т  звук ъяс д а  букваяс боксянь ичӧтсяньыд кыв.

8.
Л ы ддьы  пӧслӧвичасӧ, сэсся  гиж , улітіы с визьнит небы д парнӧй  

согласнӧй букваяссӧ.

Го то мын те ты га.

а жӧ лый зап ле додь,

В исьтав, кы дзи гӧгӧрвоан пӧслӧвичасӧ.

Сетӧм кы въяссӧ гиж  алфавит серти.

Октябрёнок, пионер, зільны, ракетчик, лэбны, енэж, 
комсомолец, делегат, тэрыб.

Улітіы с визьнит ӧти визьӧн небы д парнӧй согласнӧйяссӧ да  кык 
визьӧн чоры д парнӧй согласнӧйяссӧ.

Кымын звук  да буква зільны кывйын? Кымын гласнӧй? К утш ӧм  
небы д д а  чорыд парнӧй согласнӧйяс?

10.

Д ж ен ьы дик а гиж , кыдзи тэ лӧсьӧдчин выль велӧдчан во к еж лӧ. 
Улітіы с визьнит і да  э  букваяса кы въяссӧ да  объяснит налысь ги­

ж анн огсӧ.

О Р Ч Ч Ӧ Н  С У Л А Л Ы С Ь  Н Е Б Ы Д  С О Г Л А С Н Ӧ Й  К Ы В Ъ Я С

П О В Т О Р И Т Ӧ М

11. ,л г  !

В ел ӧд  кы вбурсӧ наизусть д а  гиж  паметь серти. I

Р асъ яс  дзик нин пасьтӧм коли, 
киссис кыдзлӧн кор.
Регыд, регыд мӧдас усьны 
еджыд килля кор.
Вевттяс гӧгӧр шобді пызьӧн 
муяс, видзьяс, вӧр.

( Тима Вень.)

Улітіы с визьнит орччӧн сулалы сь небы д согласнӧя кы въяссӧ да  
объяснит налысь гиж анногсӧ.

И ндав кывбурсьыс обр азн ӧй  вы раж ениеяс.

Гиж нӧдкы въяссӧ точкаяс местаас колана букваяс содталӧмӧн; 
объяснит налысь гижанногсӧ.

1. Сизимдас п л атть ӧ  ас вылас ка...тьӧм.
2. Еджыд эшкын став мусӧ вев...тис.
3. Висьтав, другӧ, кутшӧм кадӧ тӧвзян лызьӧн либӧ 

даддьӧн?
4. Китӧм-коктӧм, ӧшинь улын ш утьлялӧ .

Т ӧдм ав нӧдкывъяссӧ.

13.

Л ы ддьы , гиж орччӧн сулалы сь небыд согласнӧя кывъяссӧ.

Л ЕН А .

Лена чеччӧ сизим часын. Восьтӧ форточка. Вӧчӧ з а ­
рядка. Мыссьӧ да весалӧ пиньсӧ. М ичаа лӧсьӧдӧ ассьыс 
крӧватьсӧ. Сэсся сійӧ завтракайтӧ. Сы бӧрын пасьталӧ 
школьнӧй платтьӧ, пальтоасьӧ да мунӧ школаӧ. Ш арик 
понйыс колльӧдӧ Ленаӧс паськыд туйӧдз.

Н ӧш та лы ддьы  висьтсӧ да  гиж  излож ение, мый вӧчӧ Л ен а  ш колаӧ 
мунтӧдз, пырт сэтчӧ гиж ӧм кы въяссӧ.

14.
К ы въяссӧ юклы строкаы сь строкаӧ вудж ӧдӧм  могысь слогъяс вылӧ 

да  гиж.

Аддзис, колльӧдны, сэсся, разьсьӧма, поводдя, каттис, 
узьсьӧма, бӧрддзыны, воддза, гырддза, вевттьысьӧма, 
килльӧ.

15.

К ы въяссӧ вудж ӧд  коми вылӧ. Л ӧсьӧд  наӧн предлож ениеяс да гиж.

Льётся, читает, берёзовая роща, умылся, поблагода- 
рить, проводить.

Визьнит улітіы с орччӧн сулалы сь небыд согласнӧй букваяссӧ.



16.

Сетӧм кы въясысь артм ӧд предлож ениеяс да гиж.

1. Иславны, дадь, челядь, тӧлын.
2. Мам, вурны, выль, меным, платтьӧ.
3. Усьны, лым, медводдза.
4. Миша, книга, лыддьыны, йылысь, космонавтъяс.
5. Бригадир, пионеръясӧс, аттьӧавны, отсӧгысь, ыджыд.

Визьннт улітіыс орччӧн сулалы сь небыд согласнӧй букваяса  кы въ ­
яссӧ.

Т О Р Й Ӧ Д А Н  Ъ  Д А  Ь  Б У К В А Я С  Г И Ж А Н Н О Г  

( П О В Т О Р И Т Ӧ М )

17.

Висьтсьыс гиж  м едводз торйӧдан ъ-а, сэсся ь-а, а медбӧрын — 
сэтшӧм кы въяс, кӧні -яс водзы н оз гижсьы ъ  ни ь; объяснит налысь 
гижанногсӧ.

Важӧн гӧрдӧдісны, а сэсся дзикӧдз росмисны кыдзь­
яс, пӧрысь и том пипуяс. Гырысь пувъяс пыр ӧтарӧ кись­
мисны, кытчӧдз смольӧдз эз сьӧдӧдны да первойя кынма­
лӧмъяс бӧрын дзикӧдз чукыртчисны.

Ар пом лои зэв кузь, гажтӧм. Важӧн лунвывлань лэ­
бисны гожся лэбачьяс. Лӧзӧдісны уръяс. Мыш вывсяньыс 
кутісны едждӧдны кӧчьяс. Но лым эз вӧв. Сӧмын войяс 
вӧліны кӧдзыдӧсь. (И . И зъю ров  серти.)

Д ж еньы да висьтав, кыдзи вежсисны арнас пуяс, вотӧсъяс, зверьяс.

18.

С ущ ествительнӧйяссӧ гиж  уна лы ды н алф авит серти; объяснит 
торйӧдан ъ да ь гижанног.

Книга, висьт, сикт, детинка, мазі, руч, зверь, ю, тар, 
гы, бобув, пожӧм, видз.

19.

ӧ т и  столбикӧ гиж  торйӧдан ъ-а, мӧдӧ — ь-а, а коймӧдӧ кы въяс, 
кӧні -яс водзвы лы н оз гижсьы  ъ ни ь.

Мед...ён, ёл...яс, яр...югыд, туй...не, вок...яс, бат...яс_, 
чой...яс, пипу...яс, ключ...яс, пӧтка...яс, ас...я, югъявны,
Н И З . . . Я С ,  дзоридз. . .ЯС,  КИ. . .Я С .

Объяснит, кор гижсьӧны торйӧдан ъ да ь, а кор найӧ оз гиж сьы ­
ны -яс водзвылын.

20.

К ы въяссӧ юклы строкаысь строкаӧ вудж ӧдӧм  могысь слогъяс вылӧ 
да гиж.

Нывкаяс, колхозникъяс, бойяс, кодзувъяс, Ӧ Ш И Н Ь Я С ,  
падъявны, яръюгыд, дзоридзьяс, медъеджыд, ручьяс.

Я ръю гы д да кодзувъяс кы въясӧн лӧсьӧд да  гиж  предлож ениеяс.

21.
Г иж предлож ениеяссӧ, кӧні колӧ, содтав  торйӧдан ъ  либӧ ь, о бъ яс­

нит налысь гижанногсӧ.

1. Паськыд пармаын быдмӧны пожӧм...яс, козъяс ,  
ниа...яс, ньыв пу...яс, кы дзьяс ,  пипу...яс, баддяс .  2. Вӧрын 
олӧны ош...яс, кӧинъяс, ручьяс, кӧч...яс, ур...яс, йӧра...яс, 
кын...яс. 3. Арын дзодзӧг...яс, утка...яс, юс...яс, турн...яс 
лэбӧны лунвылӧ.

22.
Сетӧм кыв сочетаниеясӧн лӧсьӧд «Вотчӧм» тем а вылӧ неы дж ы д 

висьт; гиж игм озы д улітіыс визьнит торйӧдан ъ да  ь букваяс.

Яръюгыд шонді. Зіль детинкаяс. Киясаныс кӧрзинаяс. 
Тшака местаяс. Кыддза расъяс. Пожӧма ягъяс. Том яг­
серъяс. Выя ельдӧгъяс. Медъён гобъяс. Тыра дозмукъяс. 
Рытъявылыс.

23 .

Л ы ддьы  висьтсӧ кыкысь да  сетӧм план серти гиж  излож ение.

С Ь Ӧ Д Б Ӧ Ж .

Сьӧдбӧж — тшӧкыда паныдасьлысь ичӧтик зверь. Сійӧ 
олӧ юяс, видзьяс, туйяс пӧлӧн, нюръяс да вӧрбокса муяс 
гӧгӧр.

Гожӧмын сьӧдбӧжлы сёйӧм вылӧ сюрӧ быдтор: и
шыръяс, и посньыдик лэбачьяс, и дзодзувъяс. А тӧлын 
сьӧкыдджык. Тӧлын тайӧ ичӧтик зверыс усьласьӧ весиг 
пӧткаяс вылӧ, уськӧдчывлӧ и кӧчьяс вылӧ.

Оз сӧмын мича ку вӧсна донъявны тайӧ зверсӧ. Сьӧд­
бӧж вайӧ пӧльза: бырӧдӧ шыръясӧс.

П л а н :

1. Сьӧдбӧжлӧн оланін.
2. Зверлӧн сёян.
3. Сьӧдбӧж вайӧ пӧльза.

Улітіыс визьнит торйӧдан ъ-а да ь-а кы въяссӧ.

П Р Е Д Л О Ж Е Н И Е

24.

Л ы ддьӧй ёрты дкӧд рольяс серти.

— Кор тэнӧ примитасны пионерӧ?
— Талун урокъяс бӧрын.
— А тэ бура тӧдан торжественнӧй обещаниесӧ?
— Д а ,  ме бура сійӧс велӧді. Таысь кындзи ме стӧча 

помнита и пионеръяслысь законсӧ. Кӧсъя лоны збыльысь 
бур пионерӧн.

Висьтав вопросительнӧй да  повествовательнӧй предлож ениеяс йы ­
лысь.

25 .

Л ы ддьы  вы разительнӧя. Висьтав, мый (повзьӧм , ш ензьӧм , радлӧм  
али дивитӧм ) петкӧдлӧм а восклицательнӧй предл ож ени еясас.

Щ ӦТКА ДА АКАНЬ.

Паныдасисны дж одж  чышкан Щ ӧтка да Акань.
— Уп, кутшӧм тэ няйтӧсь!— шуис Акань.
— Но сы пыдди тэ ворсан сӧстӧм дж одж  вылын!— во­

чавидзис Щӧтка.
Яндзим лои Аканьлы. (Л . П ал ки н .)  ,

М ыйла лои яндзим  Аканьлы?
Висьтав, кутш ӧм пр едл ож ени е ш усьӧ восклицательнӧйӧн.

26.

Л ы ддьы , восклицательнӧй п р едл ож ен и ея сас петкӧдлы  гӧлӧсн ад  
ош йысьӧм.

КАРАНДАШ .

— Кутшӧм ме сяма!— ошйысис К арандаш  чернила 
доз водзын.— Ме верма рисуйтны, чертитны, весиг кыв­
буръяс гижны!

Войнас ставӧн узисны. Чернила доз тшӧктіс гижны Ка- 
рандашлы ӧти кывбур.

Но К арандаш  чӧв оліс. Сійӧ сетчис узьӧм улӧ. 
(Л . П а л ки н .)

Висьтав, кыдзи тэ гӧгӧрвоан баснясӧ.

27.

Л ы ддьы , Торйӧдӧм  кывъяс д інӧ вопросъ яс сувтӧдӧм ӧн  ар тм ӧд  воп­
росительнӧй предл ож ени еяс д а  гиж  найӧс.

Менам ёрт олӧ Разгорт сиктын. Сійӧ велӧдчӧ зэв бура. 
Гортас пыр отсасьӧ мамыслы. Неважӧн ёртӧс примитісны 
пионерӧ. Сійӧ кӧсйӧ лоны космонавтӧн.

2 8 . і

Л ы ддьы  вы разительнӧя, восклицательнӧй п р едл ож ени еясас петкӧд­
лы гӧлӧсн ад  ш ензьӧм , гӧрдитчӧм.

Вӧвлін-ӧ тэ коркӧ вӧр лэдзысьяс ордын? Ш ензьӧдана 
ён машинаяс ӧні позьӧ аддзыны сэтысь! Со Л П -2 машина. 
Сійӧс кер пӧрӧдысьяс нимтӧны «кузь ныра сизьӧн». Тайӧ 
машинаыс пилитӧ да  чукӧртӧ пуяссӧ пачкаясӧ. Ок уна лым 
зыртысьӧс да пӧрӧдчысьӧс мездіс «сизьыд» сьӧкыд 
уджысь!

Д елянкаысь пу пачкаяссӧ петкӧдлӧ вынйӧра да тэрыб 
«Кировец» трактор, ӧтпырйӧ кокниа босьтӧ 6 кубометр 
пу. Петкӧдӧм пуяссӧ сійӧ эновтӧ СМ-2 увйысян машина 
тӧждлун улӧ. Увйысь мездмӧм пуяссӧ челюстнӧй погрузчик 
тэчӧ прицепа МАЗ-509 автомашина вылӧ. А сійӧ нин л э ч -  
чӧдӧ вӧрсӧ кӧрт туйбердса улыс складӧ.

Д ж ен ьы дик а висьтав, кутш ӧм маш инаяс ӧні удж ал ӧн ы  вӧр дел я н і 
каясын. В очавидз первойя п р едл ож ени е вылас. 5

О бъяснит торйӧдӧм  кывъяслысь гиж анногсӧ.
Висьтав пр едл ож ени е помын вопросительнӧй да  восклицательнӧй  

знакъяс да точка пуктӧм йылысь. «

29.

Г иж  кы вбурсӧ, п р едл ож ени еяс пом ас су в тӧ д  колана знакъяс.

Гӧгӧр чӧв Гӧгӧр лӧнь 
Оз-ӧ ылӧд
тайӧ чӧвлунлы эскыны кыдз 
И сӧветскӧй салдат-победитель 
тайӧ асылӧ кывзысис дыр 
сэсся горӧдіс: «Помалім Вермим»
Кинас топӧдіс морӧссьыс дой 
Тайӧ радлуныс синъяссьыс перйис 
сӧстӧм лысвалысь югыд кык войт.

(С . П о п о в .)

Л ӧсьӧдчы  вы разительнӧя лыддьыны кы вбурсӧ: тор йӧд  кы въяссӧ,
кытчӧ усьӧ логическӧй ударени е, дум ы ш т, кӧні колӧ вӧчны п аузая с, 
кутш ӧм интонацияӧн лыддьыны восклицательнӧй д а  вопросительнӧй  
предлож ени еяссӧ.

зо.
Г иж  кывбурсьыс восклицательнӧй да  вопросительнӧй п р едл ож ен и е­

яссӧ, лыддьы найӧс колана интонацияӧн.

Ш У Р И К  Д А  Ш О НДІ.

Ӧшинь дорын чуймис Мунам, кусӧдам сэсь бисӧ!»
Шурик: Мамыс кутліс муса писӧ:

«Мамӧ, код нӧ бинас дурис? «Тадзи, пиук, ыджыд
Видзӧд, видзӧд, вӧрыс шонді

ӧзйис! асывъясын петӧ вӧрысь».
Гашкӧ оз на тӧдны йӧзыс? ч

(С . П одоров.)

ЗІ.

Г иж  да  бы д предл ож ени е помӧ сувтӧд  колана знак.

Сӧветскӧй народ ёна радейтӧ ассьыс Рӧдинасӧ Быд 
морт тӧждысьӧ ас чужан мусӧ озырмӧдӧм вӧсна Мед 
дзоридзалас миян Сӧветскӧй чужан му

Мый ті вӧчанныд, челядь, мед пыр ёнмис да озырмис 
миян Рӧдина

В очавидз м едбӧръ я  ю алӧм вылас.
Д ум ы ш т, мый тэ тӧдан  повествовательнӧй, восклицательнӧй да  

вопросительнӧй предл ож ени еяс йылысь.

32.

Висьтсӧ юклы предл ож ени еяс вылӧ, гиж игм озы д бы д пр едл ож ени е  
помӧ сув тӧд  колана знак.

Л Е Ж Н Ӧ Г.

Ті аддзылінныд лежнӧг гожӧмын кутшӧм мичаа сійӧ 
дзоридзалӧ асьсӧ дорйӧ ёсь жельяснас лежнӧг йылыс 
арнас лоӧ небыд сэні эм уна витамин Йӧз вотӧны л е ж ­
нӧг йывсӧ да пуӧны сыысь варенньӧ фармацевтическӧй 
заводын лежнӧг йывсьыс вӧчӧны лекарство.

33.

Г иж  неы дж ы д висьт ас о л ӧм ад  интереснӧй вӧвлӧм тор йылысь. 
С этчӧ пырт восклицательнӧй д а  вопросительнӧй п р едлож ениеяс.

34.

А сл ад радейтана у д ж  йылысь гиж  дж еньы дик сочинение. У д ж а д  
пырт тш ӧтш  восклицательнӧй да  вопросительнӧй предлож ени еяс.

П Р Е Д Л О Ж Е Н И Е С А  Ч Л Е Н Ъ Я С

35.

Лы ддьы . П редлож ениеяссьы с индав п одл еж ащ ӧй сӧ  д а  ск азуем ӧйсӧ .

Ми пуктім взрывчатка рельс улӧ. Недыр мысти ылын 
тыдовтчис еджыд чут. Паровозлӧн ыпкӧмыс пыр содіс. 
Взрывник Глушко ӧзтіс бикфордов шнур. Со ми кыссям 
бӧр вӧрлань.

Взрыв муркнитіс поезд водзвылын. Ы джыд ӧдӧн лок­
тысь паровоз гыпкысис бок вылас. Вагонъяс кавш асис­
ны ӧта-мӧд вылас.

Нӧшта 34 танк бырӧдӧма враглысь. Найӧ эз воны 
фронт вылӧ, червидзӧны кӧрт туй бокын.

36.

Г иж игм озы д визьнит улітіы с главнӧй членъяссӧ, вы ліас ӧти букваӧн  
пасйы, кутш ӧм кы всикасъясӧн найӧ лоӧны.

Чикышъяс локтісны миянӧ тулыснас. Найӧ лӧсьӧдісны 
керка вевт улӧ аслыныс позъяс да овмӧдчисны сэтчӧ. Го­
жӧмбыд гажӧдісны менӧ ичӧтик олысьяс. Арнас лэбачьяс 
бӧр лэбзисны лунвылӧ.

37.

Г иж  п р едл ож ени еяссӧ  д а  визьнит улітіы с п одл еж ащ ӧй яссӧ  ӧти  
визьӧн, ск азуем ӧйяссӧ  —  кыкӧн, второстепеннӧй членъяссӧ волнистӧйӧн. 
Гиж игм озы д точкаяс м естаас содтав  колана букваяс.

ТУ Н ДРА Ы Н .

Ыл... войвылын, й...а море дорын вольсыш тчӧма куз... 
да пас...кыд тундра. Кӧдзыд тӧв з...в кузя тан... пукалӧ.

Гӧгӧр куйлӧ еджыд лым. Частӧ швичкӧ-пӧльтӧ йиа море 
дорсянь ч...зыр тӧв.

Тундраын зэв шоча паныдасьлӧны посн...ыд...к пуяс да 
но риник кустарник.,.яс.

38.

Л ы ддьы  пионер йылысь предлож ени е. Гиж  сэты сь ӧта-м ӧды скӧд  
йитчысь кыв параяссӧ. П ервойӧн гиж  главнӧй членъяссӧ.

Пиӧ код быд при ын

пет нер ло удж мер

39.

Г иж  пр едл ож ени еяссӧ , инды главнӧй членъяссӧ.

Пионерскӧй лагерын челядь гаж аа  сьылісны. Пызан 
вылын варова сьыліс самӧвар.

Висьтав, кы дзи тэ гӧгӧрвоан тор йӧдӧм  кывъяслысь в еж ӧр тассӧ .

40.

Л ы ддьы  висьтсӧ д а  висьтав сылысь со дер ж ан и есӧ . Гиж  предл ож е-  
ниеяссьы с сӧмын главнӧй членъяссӧ.

С И Р поз.

Ме ӧти местаысь аддзылі х и щ н и к ъ яс ы с ь  ыджыд ко­
тыр... Рытгорув делӧыс вӧлі. Сувтім ми Гриша пикӧд кыс­
нанасьны сэтшӧм местаӧ, кӧні пуясыс вевсьӧн-вевсьӧн 
пӧрласьӧмаӧсь ва вылас. Сӧмын на ме чӧвті кыснанӧн кы­
дзи вӧйӧм пу дорысь торпеда моз уськӧдчис сир да сакасис 
вугырӧ. А недыр мысти мӧд чери кватитіс. Гриша дыш ӧд­
чӧ — чӧвтӧма кыснансӧ пыж улӧ да сиӧдыс увлань-вывлань 
кыскалӧ, ворсӧдчӧ. Горш сирыд, эм кӧ матын, дерт нин, 
татшӧмтортӧ оз терпит, уськӧдчас. Кватитіс сійӧ Гриша-

лысь кыснансӧ да вужля улӧ пыртіс, тӧкӧтьӧ ӧти сайын, 
вугыр шатинсӧ эз ну. Тадзи ая-пиа ӧти местаысь вит сир 
лэптім, а квайтӧдыс мыніс. Вой кежлас ми октымъяс пак­
талім. Асывнас бара на кык сир шедӧма. И мый шензяна­
ыс — став сирыс ӧткодь, быттьӧ кодкӧ мерайтӧма, кило­
граммӧн быдӧн лоӧ.

41.

Д ум ы ш т да гиж  нёль п редлож ение: кыкас п одл еж ащ ӧй н ас м ед вӧлі 
сущ ествительнӧй, а м ӧд  кыкас —  местоимение.

с.
О б р а з е ц .  Со и колины га ж а  гож ся  каникулъяс.

м.
Ми бара пуксим партаяс сайӧ.

42.

В оп росъ яс м естаас содтав  лӧсялана второстепеннӧй членъяс.

Ы дж ыд сьӧд кымӧр вевттис (м ы й?) ... . Кутісны
( к ы д з и )  ... шувгыны пуяс. Со войтыштісны ( к у т ш ӧ м ?  
... зэр войтъяс. ( КӦНІ ? )  ... югнитіс чардби, гымыштіс гым. 
Сэсся кутіс киссьыны-шливгыны ( к у т ш ӧ м ? )  ... зэр.

Висьтав, кор овлӧ татш ӧм зэрыс.
П ервойя п р едл ож ени есӧ  разбери т членъяс серти.

43.

Сетӧм главнӧй членъяс дор ас содтав  второстепеннӧй членъяс, м ед  
артм ас «В уграсьӧм » тема вылӧ неы дж ы д висьт. Висьтсӧ гиж .

Детинкаяс лӧсьӧдчисны. Найӧ босьтісны. Тыдовтчис ю. 
Куйліс пыж. Зонкаяс лэдзисны. Миша сыніс. Коля бӧжаліс. 
Воис куръя. Кык друг самалісны да шыбитісны. Шеді 
ёкыш. Кутчысис сын. Чери эм. Л оас юква. Зонкаяс воисны.

К*ми респуб пиня иск*»
ііігібЛЙОІ Ь.КІ. |

и ь  в . И. лен и н а (

О Д Н О РО Д Н Ӧ Й  Ч Л Е Н Ъ Я С

44.
Л ы ддьы  колана интонацияӧн, вопросительнӧй да  восклицательнӧй  

пр едл ож енн еясас петкӧдлы гӧлӧснад ш ензьӧм , гӧрдитчӧм.

К Ы З Ь  Н Ё Л Ь  ВО Ф ЕРМ АЫ Н.

Менам мамӧ кызь нёльӧд во нин удж алӧ фермаын. 
Сійӧ дӧзьӧритӧ мӧсъясӧс, вердӧ, юкталӧ да лысьтӧ найӧс. 
Кытысь сӧмын выныс сылы? Ачыс ичӧтик, косіник, а тэрыб 
да авъя. Уджалӧ зіля, кужӧмӧн. Сылӧн пемӧсъясыс верда­
саӧсь, сӧстӧмӧсь, уна йӧлаӧсь. Совхозса веськӧдлысьяс да 
сиктса йӧз ошкӧны мамӧс бура уджалӧмысь. А мыйта н а­
градаыс мамлӧн! Ме быдма да сідз жӧ кута уджавны скӧт 
дорын.

Инды однороднӧй  п одл еж ащ ӧй яссӧ , ск азуем ӧйяссӧ  да второстепен- 
нӧй членъяссӧ, сув тӧд  на д ін ӧ  вопросъяс да  объяснит на костын з а ­
пятая пуктӧм.

45.

Гиж  предл ож ени еяссӧ . О днородн ӧй  п одл еж ащ ӧй яссӧ  улітіы с визь- 
нит ӧти визьӧн, однородн ӧй  ск азуем ӧйяссӧ  —  кыкӧн, а однородн ӧй  
второстепеннӧй членъяссӧ —  волнистӧйӧн.

1. Лунъяс пуксисны югыдӧсь, сӧдзӧсь, мичаӧсь. 2. Се­
рёжа чеччис водз, кӧмасис, пасьтасис да мӧдӧдчис вуг­
расьны. 3. Гӧгӧр ӧшалісны плакатъяс, портретъяс, ло ­
зунгъяс, гӧрд флагъяс. 4. Теплицаын быдмисны ӧгурцы, 
помидор, редиска. 5. Пионеръяс быд удж вӧчӧны зіля, 
тэрыба да бура.

46.

Гиж игм озы д однор одн ӧй  членъяс костас, кытчӧ колӧ, пуктав з а ­
пятаяяс.

М И ЯН РӦДИ НА.

Миян Рӧдина ёна паськыд. Уна сылӧн кӧдза видз да 
вӧр. Муяс сылӧн паськыдӧсь кузьӧсь бурӧсь. Сэні воӧ

шобді рудзӧг ид. Вӧръясын нюжӧдчӧмаӧсь пожӧмъяс 
кыдзьяс козъяс да мукӧд пӧлӧс пуяс. Тані жӧ кисьмӧ-воӧ 
чӧд чӧдлач пув мырпом ӧмидз.

47.

В ел ӧ д  кы вбурсӧ наизусть да гиж  паметь серти. О бъяснит с а м о р о д ­
нӧй членъяс костӧ зап ятаяяс пуктӧм.

Вижӧдӧ, гӧрдӧдӧ кыдз пу, 
ньӧжйӧник гылалӧ, 
шпалгысьӧ кор, 
чим гӧрдӧн пӧртмасьӧ, 
т іралӧ пипу,
быд лолыштӧм тӧвруысь
шпаргысьӧ-вӧрӧ. (Т им а  Вень.)

Л ы ддьы  колана интонацияӧн. Висьтав, кы дзи тэ гӧгӧрвоан  тіралӧ  
пипу вы ражение.

48.

Г иж игм озы д вопросъяс м естаас содтав  сою зъ яса  л ибӧ сою зъ ястӧг  
лӧсялана однородн ӧй  членъяс; кытчӧ колӧ, пуктав запятаяяс.

Матігӧгӧрса вӧръясын быдмӧны ( к у т ш ӧ м  п у я с ? )  
... , ... . ( К у т ш ӧ м ? )  ... , ... дзоридзьяс быдмӧны мӧдла­
пӧвса видзьяс вылын. ( К ӧ н і ? )  ... , ... пионерлы колӧ л о ­
ны примернӧйӧн. Велӧдчысьяс школаын ( м ы й  в ӧ ч ӧ- 
н Ы ?) ... , ... .

О днородн ӧй  п одл еж ащ ӧй яссӧ  визьнит ӧти визьӧн, однор одн ӧй  ск азу- 
ем ӧйяссӧ —  кыкӧн, а однор одн ӧй  второстепеннӧй членъяссӧ —  волни­
стӧй визьӧн.

49.
Т орйӧдӧм  кы въяссӧ в еж  однородн ӧй  членъясӧн. Кытчӧ колӧ, пуктав  

запятаяяс.

Челядь садитісны школа дорӧ ф р у к т ӧ в ӧ й  п у я с . Вӧрын 
велӧдчысьяс ӧктісны в о т ӧ с ъ я с . Керка дорын быдмисны 
д з о р и д з ь я с . Ш кола ньӧбис с п о р т и в н ӧ й  и н в е н т а р ь .

О б р а з е ц .  Ш кола ньӧбис лы ж ияс, ботинкияс, мачьяс д а  мат.

19



50.

Г иж  пӧслӧвичаяссӧ, кы въяссӧ юклы слогъ яс вылӧ. О днороднӧй  
членъяс костас, кӧні колӧ, пуктав запятаяяс.

1. Арын дас поводдя ӧти луннас: чушкас пушкас кӧтӧ­
дас и мыськас.

2. Мортлӧн олӧмыс артавсьӧ оз лунъясӧн а сылӧн 
уджӧн.

3. Сизимысь мерайт а ӧтчыд вунды.
4. Кык кӧч бӧрся вӧтчан но некодсӧ он кут.

Висьтав сою зъ я са  однор одн ӧй  членъяс костын зап я тая я с пуктӧм  
йылысь.

51.

Л ы ддьы , в у д ж ӧ д  коми кыв вылӧ д а  гиж . О днородн ӧй  членъяс к ос­
тас, кӧні колӧ, пуктав запятаяяс.

Выбежали ребятишки на улицу играть. На санках ка- 
таются, снежками кидаются, снежных баб лепят.

Смотрит на них старик из окошка и говорит старухе: 
«Пойдем, баба, вылепим из снега дочку».

Пошли они в огород и давай Снегурочку лепить.
Вылепили ручку, ножку, голову. Глазки из светлых 

льдинок сделали, а брови угольком вывели.
И вдруг усмехнулась Снегурочка, бровью повела, ручку 

подняла, шагнула и пошла к дому.

Висьтав, кутш ӧм мойдкывйысь тайӧ.

52.

Сетӧм  предлож ениеяссьы с артм ӧд висьт. И нды  однородн ӧй  членъ­
я с ӧ ,  кӧні колӧ, пуктав запятаяяс.

ВӦРЫ Н .

1. Уна тані пӧткаыс. 2. Ӧтчыд ме вӧралі вӧрса ёль пӧ­
лӧн. 3. Татысь позьӧ аддзыны дозмӧрӧс тарӧс сьӧлаӧс.
4. Вель уна нин ветлӧдлі пищальӧн тӧдса вӧрӧд но ни ӧти 
пӧткаӧс на эг аддзыв. 5. Луныс сулаліс гудыр да зэра. 
6. Зэра  поводдя дырйиыд и пӧткаясыдлы абу окота лэбав­
ны регыдик кежлӧ петаласны сёйны а сэсся бӧр дзебсьӧны 
гырысь козъяс улӧ. (И . Коданёв  серти).

К Ы В  С О С Т А В .  К Ы В С И К А С Ъ Я С  ( П О В Т О Р И Т Ӧ М )  ^

53.

Г иж  п р едл ож ени еяссӧ  да  разбер и т  кы всикасъяс серти.

Мишуклӧн батьыс тракторист. Сылӧн выль трактор. 
И Миша кӧсйӧ лоны трактористӧн.

с г п с
О б р а з е ц .  Трактор гӧрӧ колхознӧй му.

П р едлож ен иеяссьы с гиж  ӧткодь кы ввуж ъя кы въяссӧ. Трактористӧн 
кыв разбер и т  кыв состав  серти.

54.

Г иж  п р едл ож ени еяссӧ  да  разбери т кы всикасъяс серти. ■>»

Павел Иванович мунӧ вӧрӧ кыйсьыны. Вӧралысьлӧн 
мыш саяс выль пищаль.

Вӧралы сьлӧн кыв разбери т кыв состав  серти. I

55.

Г иж  п р едл ож ени еяссӧ , торйӧдӧм  кывъяс вылӧ ӧти букваӧн пасйы , 
кутш ӧм кы всикасъясӧн найӧ лоӧны .

1. Асыввылын к ы а  петӧ. Мича дзоридзьясысь юр кытш 
к ы а . 2. ӧдйӧ-ӧдйӧ п у ӧ  кайӧ паськыд бӧжа ичӧт ур. Овмӧс 
тэчӧм ыджыд ӧдӧн п у ӧ . 3. Арся кадӧ урлӧн уджавтӧг лун 
эз к о л ь , чукӧртіс тӧв вуджмӧн кладӧвӧяс к о л ь .

У дж ав тӧг кывйысь инды кыв в у ж , суф ф икс да  кыв йыв.

56.

Г иж  п р едл ож ени еяссӧ , тор йӧдӧм  кывъяс вылӧ ӧти букваӧн  пасйы , 
кутш ӧм кы всикасъясӧн найӧ лоӧны.

Регыд, регыд мӧдас усьны зарни килля к о р . Ичӧт чойтӧ 
гортӧ ко р . Вына кӧрт вӧлӧн ме гӧ р а  увтасін и дж удж ы д

гӧра.  А кор воас тувсов кӧдза,  сійӧс шобдіӧн ме кӧдза,  
ӧш л ӧ н  ён да ыджыд сюр,  сылы туй вылас эн сюр.  Бура 
уна кыйим сын, ӧні, пиӧ, гортлань сын.

Гортлань кыв разбер и т  кыв состав  серти.

57.

Г и ж  п р едл ож ени еяссӧ  д а  разбер и т  кы всикасъяс серти.

М Т С  с
М енам эм Б улька  пон. Сылӧн гӧныс сьӧд, лапа помъ­

ясыс еджыдӧсь. Ныр-вомыс паськыд, а синъясыс сьӧдӧсь. 
Булька оз курччась.

Висьтав, мый ш усьӧ сущ ествительнӧйӧн, прилагательнӧйӧн, гл а ­
голӧн.

ч* 58.

"Сетӧм кывъяссьы с ар тм ӧд п редл ож ен и ея с да  гиж.

ЧОЙ Й Ы Л Ы Н .

1. Урокъяс бӧрын, петны, челядь, иславны. 2. Найӧ 
джуджыд, чукӧртчыны, чой йылӧ. 3. Со, Алёнка, даддьӧн, 
исковтны. 4. Сійӧс, нуны, ю дорӧдз, ылӧдз. 5. Сы бӧрся, л ы ­
жиӧн, исковтны, Вася. 6. Сійӧ, лым, усьны, пиӧ. 7. Теш, 
челядьлы. 8. Чой, гаж а, йылын.

П ервой д а  м ӧд  пр едл ож ени еяссӧ  разбери т кы всикасъяс серти.

59.

Кы вбурсьы с гиж  6 сущ ествительнӧй, 5 глагол, 4 прилагательнӧй да  

местоим ение.

М ЕДМ УСА С Ы Л Ы .

Ч елядьлы ошйысьӧ Катя: 
Ена пӧ радейта батьӧс. 
Платтьӧ пӧ мичаӧс вайис, 
Морӧсас дзоридз со эм.

Алӧйгӧрд лентасӧ тайӧс 
Батьӧ жӧ козьналіс мем. 
Б ар а  нин ошйысьӧ ныв: 
Мамӧс пӧ радейта ӧні,

Мамыслӧн мелі пӧ кыв. Нюмъёвтны кӧсйис, но друг
Аддзанныд ковтасӧ тайӧс Васялӧн гӧлӧсыс кыліс:
Мамукӧй талун мем вайис, — Ковтаыс медмуса сылы! 
Петкӧдліс бансӧ и гуг.

(А . М и ш а ри н .)

Висьтав, кыдзи тэны д каж итчӧ К атя, а кы дзи —  В ася.

С У Щ Е С Т В И Т Е Л Ь Н Ӧ Й  ( П О В Т О Р И Т Ӧ М )

60.

Л ы ддьы  кы вбурсӧ, индӧм знакъяс бӧрын вӧч логическӧй п ауза , п ет­
кӧдлы гӧлӧсн ад  логическӧй ударение.

Воис бара /  кӧдзыд ар, 
вой тӧв /  шутьлялӧ /  зэв яр.
Кынмис ты /  и кынмис шор, 
уси /  медбӧръя виж кор.
Кӧдзыд арыс /  ӧшис /
быд ты вылӧ /  ӧшинь. (С. П опов.)

В исьтав, кы дзи тэ гӧгӧрвоан кывъяс: кӧдзы д арыс ӧш ис бы д ты
вылӧ ӧшинь.

Кы вбурсьы с инды сущ ествительнӧйяссӧ.

61.

Гиж  пр едл ож ени еяссӧ , точкаяс м естаас содтав  лӧсялана сущ естви­
тельнӧйяс.

Водз садьмӧны вӧрса ... . Шонді петӧм бӧрын мыр вы­
лын пукалӧ пельк ... да зіля сёйӧ ... да ... . Прӧсек бокысь 
кыпӧдчӧ ... . Кылӧ сьӧлалӧн ... .

О т с ӧ г  в ы л ӧ  к ы в ъ я с :  чипсасьӧм, олысьяс, тшак, 
коль, ур, дозмӧр.

Висьтав, мый ш усьӧ сущ ествительнӧйӧн.

С етӧм кывъяссьыс артм ӧд предл ож ени еяс да  гиж , инды сущ естви- 
тельнӧйяссӧ.

ГӦСТЬ.

' 1. ӧтчыд, форточка, нывка, восьтіс, тӧлын.
2. Комнатаӧ, лэбач, пырис, ичӧтик.
3. Нывка, сю, нянь, да, крӧшкияс, сетіс, сылы.
4. ӧдйӧ, кокаліс, лэбач, ставсӧ.
5. Сійӧ, пуксис, сэсся, унмовсис, джаджйӧ.
6. Та бӧрын, унаысь на, ордӧ, пыравліс, нывка, гӧстит­

ны, лэбач.

63.

С етӧм предлож ениеяссьы с ар тм ӧд висьт да  гиж , сущ ествительнӧйяс- 
сӧ  вы ліас пасйы с букваӧн.

Ж И В Ӧ Й  у г о л о к .

1. Аквариумын уялӧны мичаник гычьяс. 2. Миян шко­
лаын эм живӧй уголок. 3. Клеткаясын олӧны кроликъяс да 
уръяс. 4. Живӧй уголокын эмӧсь клеткаяс. 5. Сэні эм и ак ­
вариум. 6. Живӧй уголокын дежуритӧны челядь.

(■
6 2 .

64.

Л ы ддьы  д а  висьтав ӧнія стрӧительяслӧн у д ж  йылысь. Гиж  сӧмын  
-яс суф ф икса сущ ествительнӧйяссӧ.

Стрӧительлӧн уджыс ӧні абу важся кодь. Водзті медся 
главнӧй инструментыс вӧлі чер. Плӧтник кужис вӧчны че­
рӧн ставсӧ, стен тшупӧмсянь сигӧр лэптытӧдз, матич пук­
тӧмсянь кӧсяк сувтӧдӧмӧдз.

ӧ н і  стрӧитель — индустриальнӧй рабочӧй. Профессия­
яслысь нимъяссӧ лыддьӧдлӧмыс нин стӧча висьталӧ та 
йылысь: крановщик, монтажник, электросварщик, сантех­
ник, электромонтёр, плӧтник-бетонщик, штукатур-маляр.

И технологияыс дзик выль: уджалӧны поточнӧй мето­
дӧн. Керка бӧръя подъездъясас монтажникъяс помалӧны 
на лэптыны стенъяссӧ, а первой подъездъясас плӧтникъяс 
вольсалӧны нин джоджъяс, сувтӧдалӧны ӧдзӧсъяс, вӧчӧны 
антресольяс, перегородкаяс, чуланъяс. Орчча жыръясын

специалистъяс вӧчалӧны керка шонтан батареяяс, нюжӧ­
дӧны электрическӧй провод. А сэсся локтасны и ш тука­
туръяс. Татшӧм ногӧн ёна чинтыссьыны керка стрӧитан 
срокъяс.

Уна лы да сущ ествительнӧйяслы сь объяснит -яс водзвы лы н торйӧдан  
ъ д а  ь гиж ӧм , в айӧд  прим еръяс.

65.

Л ы ддьы  вы разительнӧя, гиж  кы вбурсьы с сӧмын сущ ествительнӧйяс- 
сӧ, объяснит собственнӧй нима сущ ествительнӧйяслы сь гиж анногсӧ.

Ш О Н Ы Д  ГОЖӦМ.

Шоныд гожӧм воис, 
турун пуктан кад.
Весиг дзоля Васюк 
миянкӧд жӧ тан.
Коді турун куртӧ, 
коді сюртӧ юр.
Эз коль сэтшӧм мортыс, 
кодлы удж эз сюр.

Видз вылӧ ми мунам, 
ставнымлы зэв рад. 
Нимкодьысла сылӧн 
ӧзйӧ чужӧмбан. 
Отсасьны тшӧтш зіля 
кутіс дзоля Вась, 
Серко нима вӧлӧн 
кыскис нин юр дас.

(А . М иш арина.)

Висьтав, кы дзи отсасьӧны  челядь турун  пуктігӧн.

66.
Гиж  висьтсьыс сійӧ п р едл ож ени еяссӧ , кӧні эм ӧсь собственнӧй  нима 

сущ ествительнӧйяс, объяснит налысь гиж анногсӧ.

СЫ КТЫ ВКА Р.

Ж еня Кузьмин да Вася Коровин гожӧмнас ветлісны 
Сыктывкарӧ. Карӧ мунісны автобусӧн.

Сыктывкар — Коми республикалӧн столица. Сійӧ зэв 
мича. Уличаяс пӧлӧн быдмӧны уна пӧлӧс пуяс да мича 
дзоридзьяс. Паськыд уличаясті ветлӧны автобусъяс. Кер­
каясыс карын гырысьӧсь, уна судтаӧсь. Сыктывкарын уна 
школа, театръяс. Киров нима улича да Сыктыв ю пӧлӧн 
нюжӧдчӧма мича парк.

Юбилейнӧй площадь вылын эм Владимир Ильич Л е ­
нинлы памятник.

67 .

Л ы ддьы  вы разительнӧя, петкӧдлы  гӧлӧсн ад  восклицательнӧй п р ед ­
л ож ен и еясас ш ензьӧм, радлӧм , призыв. Висьтав содер ж ан и есӧ .

Ч Е Л Я Д Ь Л Ӧ Н  БИ Б Л И О Т Е К А .

Сикт шӧрын сулалӧ мича керка. Тайӧ — челядьлӧн биб­
лиотека. Татчӧ быд лун волӧны гырысь и посни класса ве­
лӧдчысьяс вежны книгаяс да лыддьыны журналъяс.

Библиотекаын пыр сӧстӧм, шоныд да кыпыд. Д ж ад ж ъ я с  
вылын куйлӧны быд пӧлӧс книгаяс. Со Чуковскийлӧн, Ми­
халковлӧн, М аршаклӧн, Толстӧйлӧн, Агния Бартолӧн, Гай­
дарлӧн, Воронконалӧн гижӧдъясыс. Орчча д ж ад ж  вылын 
коми книгаяс. А кутшӧм интереснӧйӧсь народнӧй мойд­
кывъясын Радейтӧны тайӧ книгаяссӧ посни челядь!

Пызан вылын куйлӧны «Пионер», «Мурзилка», «Том 
натуралист» да мукӧд журналъяс. Мыйта выльтор позьӧ 
тӧдмавны тайӧ журналъяссьыс!

Библиотекаын удж алӧ Галина Михайловна Обрезкова. 
Сійӧ частӧ висьталӧ челядьлы выль книгаяс йылысь, бы­
дӧнлы кужӧ сетны медся кажитчана книгасӧ.

Частӧджык волӧй библиотекаӧ!

В очавидз сувтӧдӧм  вопросъяс вылӧ, ж урналъяслы сь ним ъяссӧ гиж  
ы дж ы д буквасянь да  босьт кавы чкаясӧ.

В о п р о с ъ я с :
1. Кутшӧм авторъяслӧн книгаяс эмӧсь сиктса библио­

текаын?
2. Кутшӧм журналъяс куйлӧны пызан вылын?
3. Коді удж алӧ тіян б иб л и о теканы д ,  кыдзи сійӧс 

шуӧны?

68.

Л ы ддьы . В у д ж ӧ д  коми кыв вылӧ д а  гиж .

Много городов есть на берегах рени Волги: Калинин,
Ярославль, Горький, Ульяновск, Волгоград и другие. В го- 
роде Горьком родился великий русский писатель Алексей 
Максимович Горький. В Ульяновске (раньше этот город 
назывался Симбирск) родился вождь и учитель трудящих- 
ся Владимир Ильич Ленин.

Улітіы с визьнит сущ ествительнӧйяссӧ да  висьтав, мыйла м укӧд  
сущ ествительнӧйяссӧ гиж ӧм а ы дж ы д буквасянь.

С У Щ Е С Т В И Т Е Л Ь Н Ӧ Й Л Ӧ Н  В Е Ж Л А С Ь Ӧ М

69.

С ущ ествительнӧйяссӧ вопросъяс отсӧгӧн  сув тӧд  колана падеж ы н  да  
висьтав п а деж  нимсӧ. Вы разительнӧя лыддьы висьтсӧ, сэсся  висьтав, 
коді настоящ ӧй ёрты с П етялӧн.

БУР ЁРТ.

( К о д л ӧ н ? )  (Петя) кык ёрт — Вася да Серёжа. Найӧ 
велӧдчӧны первой классын.

Урок помын учительница сетіс налы гортса удж: лы д­
дьыны висьт да решитны пример.

( К ӧ н і ? )  (Горт) Петя лыддис висьтсӧ, а примерсӧ эз 
решит. Аски асывнас сійӧ локтіс ( к ы т ч ӧ ? )  (школа) да 
корис ( к о д ъ я с ӧ с ? )  (ёртъяс) отсавны сылы. Вася сетіс 
( к о д л ы ? )  (Петя) тетрадьсӧ да шуӧ:

«На гиж. Менам ставыс вернӧ». А Серёжа шуӧ: «Эн
гиж, Петя. Ме вай тэныд висьтала, а тэ гӧгӧрвоан да ре­
шитан ачыд». ( Голявкин  серти.)

70.

Г иж  пӧслӧвичаяссӧ, торйӧдӧм  сущ ествительнӧйяслы сь инды лы дсӧ  
да  п адеж сӧ.

1. Бур пӧслӧвича инмӧ оз с и н к ы м ӧ , а веськыда си н м ӧ .
2. Гожӧмын к ы а  к ы а к ӧ д  воча воӧны. 3. Ачыд он в е р м ы —• 
ё р т ъ я с  отсаласны. 4. Уджыд м а с т е р ы с ь  полӧ. 5. Дыш 
м о р т л ӧ н  пыр аски да аскомысь. 6. У д ж а в т ӧ г  кынӧмыд оз 
пӧт.

О б р а з е ц .  Синкымӧ  (ӧ.л.; пыр. п.)

Висьтав, кыдзи гӧгӧрвоан пӧслӧвичаяссӧ.

71.

Г иж  висьтсьыс торйӧдӧм  сущ ествительнӧйяссӧ, тӧдм ав налысь лы дсӧ  
да п а деж сӧ .

В а т ӧ г  овны он вермы. Важысянь нин йӧз овмӧдчисны 
ю б е р е гъ я с  пӧлӧн. Йӧзыс ю ы с ь  босьтӧны юан ва. Сэтысь 
жӧ найӧ кыйӧны чери. Гожӧмын ю я с  к у з я  ветлӧны ён ка-

теръяс, кылӧдӧны пуръяс. Ю берегъяс пӧлӧн йӧз стрӧитӧ­
ны фабрикаяс да заводъяс.

Кос местаясын юясысь васӧ босьтӧны муяс да садъяс 
киськалӧм вылӧ. Юяс вылӧ лӧсьӧдӧны плӧтинаяс да вӧча­
лӧны электростанцияяс.

О б р а з е ц .  Ю яс вылӧ  (у. л.; пыр. п.)

Висьтав, кутш ӧм пӧльза вайӧны йӧзлы юяс.

72.

Г иж  висьтсӧ, точкаяс м естаас содтав  колялӧм кывйы въяссӧ, сущ е-  
ствительнӧйясы слы сь инды лы дсӧ да  п а деж сӧ .

П Е Л Ы С Ь  ПУ.

Пелысь аслас дзоридзьяс... тулысын да чим гӧрд 
розъяс... арын ёна мичмӧдӧ вӧръяс да сиктъяс.

Пелысь — зэв колантор морт... да вӧрса уна олысьяс... . 
Пелысь ягӧдъяс... эм сакар, яблочнӧй да лимоннӧй кисло- 
таяс. «С» витаминыс пелысь... пӧшти лимонын мында жӧ.

Кынмылӧм пелысь... позьӧ вӧчны варенньӧ. Пелысь­
ыд — зэв бур витаминнӧй кӧрым гортса пӧткаяс... , мӧсъ­
яс... , порсьяс...

Висьтав, кутш ӧм пӧльза вайӧ пелысь.

73.

Г иж игм озы д скобкаы н сетӧм сущ ествительнӧйяс д ор ас содтав  к о­
лана кывйывъяс да  инды налысь лы дсӧ да  п а деж сӧ .

ТУВСОВЪЯ ГӦСТЬЯС.

Быд тулыс шоныд (муяс), ылі саридзысь миян (вой­
выв) локтӧны уна пӧлӧс лэбачьяс, уткаяс, дзодзӧгъяс, юсь­
яс, турияс.

Лунвывса гӧстьяс пиысь медводз ми аддзам сьӧд (р а­
каяс).  Найӧ ёнджыка радейтӧны карса садъяс. Позъяссӧ 
вӧчӧны кыдз пуяс да топольяс вылӧ. Мукӧд дырйи ӧти (пу) 
вит-квайт поз тэчасны. Сьӧд (ракаяс) гӧлӧсныс ён, заво­
дитасны кравзыны да кӧть пельястӧ тупкы.

74.

Лы ддьы , сет висьтыслы ним да  висьтав содер ж ан и есӧ . Гиж  сійӧ  
п р едл ож ени еяссӧ , кӧні эм ӧсь сущ ествительнӧйяс ина, петан да  пыран  
п адеж ъясы н.

Ме муні кыйсьыны. Шуштӧм вӧлі вӧрын. Прӧсек вылысь 
друг ме аддзи детинкаӧс. М е моз жӧ сійӧ вӧлі лыж иа, 
пельпомъяс вылас ӧшалісны ружье да сумка. Сумкаас сы­
лӧн вӧліны книгаяс. Тайӧ вӧлі зэв шензьӧдана! Ми воим 
сёрниӧ. Детинка висьталіс, мый колхозас налӧн ставыс 
квайт-сизим керка, и сэні школаыс абу. Зонка быд лун 
ветлывлӧ тайӧ вӧр пырыс орчча колхозӧ велӧдчыны да 
ваялӧ сэтчӧс библиотекаысь книгаяс да газетъяс аслас 
суседъяслы. (Р . Фраерман  серти.)

75.

Г иж  висьтсӧ, кы вбӧра сущ ествительнӧйясы слы сь скобкаӧ пасйы  
лы дсӧ да  п а деж  нимсӧ.

МОСКВА.

Москва — СССР-лӧн столица. Москва ыджыд да мича 
кар. Москва кар шӧрын сулалӧ Кремль. Кремлёвскӧй баш ­
няяс йывсянь шонді югӧр моз дзирдалӧны зарни звездаяс. 
Кремлёвскӧй стена дорӧ паськӧдчӧма Краснӧй площадь. 
Москваын оліс да удж аліс  Владимир Ильич Ленин. К рас­
нӧй площадь вылын сулалӧ Ленинлӧн мавзолей.

76.

Гиж дженьыдик висьт «Менам ёрт» тема вылӧ. Ерт 
сущ ествительнӧй^ сувтӧд висьтад ӧтвывтан, торйӧдан, 
босьтан, сетан падежъясын, улітіыс визьнит найӧс да 
пасйы падеж нимсӧ.

77.

Гиж неыджыд висьт «Школьнӧй библиотека» тема вы* 
ло. Библиотека кывсӧ пырт висьтад ина, пыран, петан па» 
дежъясын, улітіыс визьнит найӧс да выліас пасйы падеж 
нимсӧ.

7 8 .

Г иж  пр едл ож ени еяссӧ , точкаяс м естаас содтав  колялӧм кывйывъ­
яссӧ, тайӧ сущ ествительнӧйяслы сь инды п адеж сӧ .

Батьыс пиыслы пӧдаритіс букварь. Вася радейтӧ бук­
вар... . Буквар... эмӧсь гаж а мойдъяс, мича картинкаяс. 
Вася янсӧдчылӧ буквар... сӧмын вой кежлӧ.

Д ум ы ш т, кыдзи п озьӧ вежны  повторяйтчы сь букварь кывсӧ?
Висьтав заим ствуйтӧм  кывъясын небы д р бӧрын ь гиж анног йылысь 

правилӧсӧ.

Уськӧд тӧд вылад заимствуйтӧм кывъясын небыд р бӧ­
рын ь гижанног йылысь правилӧ да гиж календарь йылысь 
предложениеяс сідз, мед календарь существительнӧйыс 
йӧлі нимтан, могман, керанторъя падежъясын.

Токарь, слесарь, секретарь существительнӧйясӧн лӧ ­
сьӧд предложениеяс сідз, мед найӧ вӧліны керан, ӧтвывтан 
да торйӧдан падежъясын.

В ы разительнӧя лыддьы кы вбурсӧ. И нды  сэты сь слож н ӧй  сущ естви- 
тельнӧйяссӧ д а  объяснит налысь гиж анногсӧ.

79.

80.

СЛОЖНӦЙ СУЩ ЕСТВИТЕЛЬНӦЙЯС

81.

Шондіысь на водз /  
садьмӧ /  визяорда, 
уна-уна содз

Лунтыр жӧдзӧ-педзӧ, 
кудйӧ /  горша тэчӧ /  
турипувлысь мольяс, 
сьӧкыд сус пу кольяс.ротӧс /  вайӧ гортас.

(77. О бразцов.)

30



8 2 .

Л ы ддьы  колана интонацияӧн. В ел ӧд  кы вбурсӧ наизусть да  гиж  па* 
меть серти. С лож н ӧй  сущ ествительнӧйяссӧ ул ітіы с визьнит.

Кывтӧ зарниа лӧнь лун,
Коръяс чирйӧ пипу.
Сӧмын сизьӧс личкӧ ун, 
пелысь вылын — бипур.

И нды  образн ӧй  вы раж ениеяссӧ да  объяснит найӧс.

83.

С етӧм кывъяссьыс артм ӧд слож н ӧй  сущ ествительнӧйяс д а  гиж  пра­
вилӧяс серти.

Бать, пу, оз, тасьті, видз, бӧж, син, мыр, вӧр, визя.

О б р а з е ц .  Син  — синкым, синва.
Оз — коляоз, сьӧлаоз.

84.

Л ы ддьы , висьтав содер ж ан и есӧ . Г иж  сл ож н ӧй  сущ еств и тел ь н ӧ й я с^  
д а  объяснит налысь гиж анногсӧ.

КОМИ АНЬ.

Менам эм ыджыд мам. Шуӧны сійӧс Шуктомова Е ка­
терина Ивановнаӧн. Сылы 75 арӧс.

Сылӧн томдырся олӧмыс вӧлӧма зэв сьӧкыдӧн. Велӧд­
чылӧма сӧмын кык класс. А удж том нывлы пыр вичмылӧ­
ма. Ай-мамыслӧн найӧ вӧлӧмаӧсь дас вит чоя-вока. Ныв 
батрачитлӧма, медым кыдзкӧ отсыштны бать-мамлы.

Ы дж ыд мамлысь олӧмсӧ югдӧдіс революция. Нывбаба 
быдтіс бур челядьӧс. Найӧ лоины колана йӧзӧн: ӧти у д ж а­
лӧ сиктса совхознӧй муяс вылын, мӧд вурсьысь, коймӧд — 
авиаконструктор.

Ни войтырыс, ни ныв-пияныс оз вунӧдны пӧрысь коми 
аньӧс, коді кужис бура быдтыны Рӧдиналы колана йӧзӧс.

85 .

Т ӧдм ав слож н ӧй  сущ ествительнӧйяссӧ, дум ы ш т наӧн предлож ени еяс  
да  гиж.

с И  1 1 1 3

— --

— ----

— ----

—
а

н

1. Вотӧс ним.
2. Турун ним.
3. Кыдз пулӧн сок.

86.
Гиж  прим еръяссӧ скобкаястӧг, правилӧяс серти.

1. Сӧдз син (ваысь) на сӧстӧм лыдтӧм шоръяс оз ланьт­
лыны некор чӧв. 2. Нывкаяс вотісны доз тыр юмов сьӧла 
(оз). 3. Видз вылысь гожӧмын позьӧ аддзыны кузь си (ту­
рун), еджыд катша (син), веж шом (кор). 4. Ая (пиа) т а ­
лун ветлісны вӧрӧ да вайисны сьӧд (бӧж). 5. Чоя (вока) 
олӧны ӧтув и налӧн бать (мам) радлӧны. 6. Тулысын кыдз­
лӧн ствол кузяыс войталӧ зар а (в а ) .

Висьтав, кыдзи артм ӧм аӧсь слож н ӧй  сущ ествительнӧйясы с.

87.

Л ы ддьы  да  сет висьтыслы ним. Д ж ен ьы дик а висьтав, кыдзи сиктса  
йӧз лӧсьӧдчӧны  гож ся  страдна кеж лӧ. Г иж  слож н ӧй  сущ ествительнӧй­
яссӧ скобкаястӧг да  объяснит налысь гиж анногсӧ.

Гожся страдна кежлӧ видз (му) вӧдитысьыд лӧсьӧдчӧ 
ыджыд праздник водзвылын моз. Ныв (бабаяс) вуралӧны 
яръюгыд дзоридзьяса сарапанъяс, дасьтӧны кокньыдик 
кӧм (кот). Тайӧ кад кежлӧ чӧжӧны вый, шом (йӧв), чери 
(яй) да мукӧд пӧтӧса сёян (юан).

Ичӧт вой (тыр) радпырысь виччысьӧны лун, кор бать 
(мам) шуасны: «Но, ныв (зон), аски мӧдамӧй видз вылӧ!»

Войвывса олысьлы видзьясыд — сылӧн став олӧмыс, 
озыр (луныс). Та вӧсна найӧс йӧз оз вунӧдлыны во гӧгӧр 
чӧж. Водз тулысын мужикъяс ветлісны сэтчӧ да уджалісны 
пӧсь петмӧн. Босьтлісны и ныв (пиянсӧ). Сэки чукӧртісны 
да сотісны ёг (лӧп), идралісны изъяс, чегъясьӧм пу 
вожъяс, кералісны кустъяс, дзоньталісны шоръяс вомӧн 
посъяс.

ӧ ти  кывйӧн кӧ, ставыс дась турун пуктігкежлӧ. Гажа 
сьылан (кыв) кутас юргыны видз вылын!

88.

Т ӧдм ав н ӧ д к ы в ъ я с ь  да  гиж .

1. Ю вомӧн мича мегыр ӧшйӧма.
2. Видзьяс вылын лун и вой 

сулалӧны уна чой.
Синкым налӧн — еджыд, 
синъяс вижӧсь сэтшӧм.

3. Кольӧм войын эз тай зэр, 
весиг важӧн эз вӧв шер.
Кӧтасьӧма вӧр и видз, 
мыйла эськӧ тайӧ сідз?

4. Тшӧкыд-тшӧкыд вӧр сулалӧ, а вӧвлы ньӧртӧ он на 
босьт.

Д ум ы ш т ачыд да  гиж  черточка пыр гиж сьы сь 4 сл ож н ӧй  сущ естви­
тельнӧй.

89.

С етӧм  кывъяссьыс артм ӧд предлож ени еяс. Г иж игм озы д улітіы с 
визьнит слож н ӧй  кы въяссӧ д а  пасйы, кутш ӧм кы всикасъясӧн найӧ 
лоӧны.

1. Гожся, сьыланкыв, юргӧ, гаж а, рытъясӧ, сиктын.
2. Видз вылын, тэрыб, лэбалӧны, юрсигусьяс.
3. Ме, ёна, вӧр-ва, радейта, рӧднӧй.
4. Тӧрыт, вӧрӧ, уртшак, ветлім, ми, вотім, да.
5. Миян, зверь-пӧткаӧн, быдсяма, озырӧсь, вӧръяс.

М ӧд п р едл ож ен и есӧ  разбери т кывсикасъяс серти.

3. З а к а з  №  5779
зз



90 .

Г иж  вӧравны ветлӧм йылысь н еы дж ы д висьт, сэтчӧ пырт сетӧм
сл ож н ӧй  сущ ествительнӧйяс.

Ая-пиа, кӧмкот, паськӧм, пельпом, нянь-сов, пипуяс, 
ловпуяс, зверь-пӧтка, сьӧла-тар, сьӧдбӧж, ки-кокыд.

Висьтав слож н ӧй  сущ ествительнӧйяслы сь гиж анногсӧ.

91.

Сетӧм слож н ӧй  кы въяснас л ӧсьӧд  предл ож ени еяс с ід з , меды м артмис  
«Ч ӧскы д юква» тема вылӧ дж еньы дик висьт.

Чоя-вока, нянь-сов, вугыр шатин, лысва, вӧр-ва, кыр­
кӧтш, бипур, юква.

Висьтав, кутш ӧм кы всикасъясӧн лоӧны  сл ож н ӧй  кывъясыс да кыдзи  
найӧ артм ӧм аӧсь.

92.

Л ы ддьы  мойдкы всӧ да  инды сэты сь сл ож н ӧй  сущ ествительнӧйяссӧ. 
Гиж прӧстӧй п редлож ени еясӧн  дж еньы дик и злож ен ие сы йылысь, кы­
дзи  пӧчӧ б у р д ӧ д іс  зар ав аӧн  ассьы с внучкасӧ. И зл о ж ен и еа д  пырт с л о ж ­
нӧй сущ ествительнӧйяссӧ.

К Ы Д З  ПУ.

Ӧти пӧчӧлӧн внучкаыс висьмис. Вир синваӧн бӧрдӧ сійӧ. 
Со и шуӧ пӧчӧлы суседкаыс:

— Ветлы дж уджы д гӧра вылӧ да кор кыдз пулысь з а ­
равасӧ. Зараваы с абу прӧстӧй, кор ныв-зон сійӧс юасны, 
пыр и бурдасны.

Пӧчӧ вуджис уна видз-му и кайис гӧра вылӧ.
- Кыддзӧй, кыддзӧй, мича пуӧй, сет мем ассьыд за р а ­

ватӧ. Ме сійӧн юктӧда ассьым ичӧт сьӧлӧмшӧрӧс, висьӧ 
сійӧ, нинӧм оз сёй.

Кыддзыд и шуӧ:
— Сюмӧд улісӧ муртса восьтышт, муспу костысь тэныд 

дозмукад сета ма кодь юмов зарава. Сӧмын тэ менам вуж 
дінысь шыбит ыджыд изсӧ нюр бокас.

Бур пӧчӧ сідзи и вӧчис, кыдзи пуыс корис. А пуыс сылы 
туис тыр зарава вийӧдіс.

Гортас воис пӧчӧ, внучкалы заравасӧ сетіс. Внучка 
чӧскыд васӧ юис — лы-сьӧмыс сылӧн быттьӧ эз и висьлы.

Висьтав, кутш ӧм пӧльза сетӧ кы дз пу.

МЕСТОИМЕНИЕ

93.

Л ы ддьы  кы вбурсӧ колана интонацияӧн, инды м естоим ениеяссӧ, т ӧ д ­
мав налысь лы дсӧ, морта ф орм асӧ д а  п а деж сӧ .

ТӦЛЫ Н.

Шӧйтӧ ӧшинь улын турӧб, 
Коймӧд лун нин сійӧ дурӧ, 
Ы вла вылӧ кӧть эн пет... 
Гортас пукалӧны мед 
Пӧрысь баб да пӧрысь дед! 
Оз жӧ накӧд Вася пукав! 
Л ы ж иасяс  ӧти здукӧн!

Кӧні сылӧн шоныд пась? 
Дедыс дольӧ:
— Муса Вась,
Турӧб лымйыс тэнӧ тыртас, 
Ичӧт ныртӧ дзикӧдз кынтас! 
Вася нинӧмысь оз пов,
Сійӧс ӧлӧдны оз ков.

(С . П опов.)

94.

Гиж  прим еръяссӧ, тор йӧдӧм  сущ ествительнӧйяссӧ веж  лӧсялана  
м естоимениеясӧн.

Л Е С Н И К  О Р Д Ы Н .

Менам дядь удж алӧ лесникӧн. Дядь видзӧ вӧр. Гожӧм­
нас ме олі дядь ордын. Ми дядькӧд ветлім вӧрӧ. Миянкӧд 
котраліс Лыско пон. Ми ӧтчыд аддзим мичаник урпиӧс. 
Урпи вӧлі зэв ичӧт. Д ядь  кутіс урписӧ да сетіс меным. 
Ичӧтик ловъя зверӧс ме вайи школаӧ, ӧ н і  зверь олӧ живӧй 
уголокын.

Висьтав, п р едл ож ени еса  кутш ӧм членъясӧн лоӧны  местоимениеясы с.

95.

Гиж  висьтсӧ, м естоим ениеяс д ін ас содтав  колана кывйывъяс да  
инды налысь морта ф орм асӧ да п адеж сӧ .

ЁЖ .

Муна ме вӧлі берег пӧлӧн да аддзи ёжӧс. И сійӧ ад ­
дзис ме... . Ме вӧрзьӧдышта сій... кокӧн. Сійӧ кутіс чушкы­
ны, петкӧдліс ме... ема паськӧмсӧ. Вот тэ кыдзи ме... !

Босьті ме сійӧс да гартышті аслам шапкаӧ. Мӧдӧдчи 
сы... гортӧ.

Войнас ме... комнатаын кыліс кутшӧмкӧ шы. Чеччи, 
ломзьӧді лампочка да аддзи: ёж гартыштчӧма газет пиӧ, 
вӧчӧ аслыс поз. Вот тадзи и овмӧдчис миян... ёж.

96.
Гиж игм озы д торйӧдӧм  сущ ествительнӧйяссӧ веж  личнӧй м естоим е­

ниеясӧн, инды налысь лы дсӧ, морта ф орм асӧ  да  п а деж сӧ .

1. Менам бать удж алӧ  совхозын трактористӧн. Неважӧн 
батьлы сетісны выль трактор. 2. Ш коласа велӧдчысьяс 
петкӧдлісны сиктса клубын концерт. Велӧдчысьясӧс пӧся 
аттьӧалісны концерт видзӧдысьяс. 3. Вӧрса туй бокын уна 
во чӧж нин сулалӧ ыджыд да кыз пожӧм. Кымын арӧс 
пожӧмлы, некод оз тӧд. Пожӧмсӧ аддзывлісны миян бать­
яс и пӧльяс.

97.
Лӧсьӧд дженьыдик висьт аслад олӧмын вӧвлӧмтор йы­

лысь. Висьтад пырт ме, ми, сійӧ, найӧ местоимениеяс р аз­
нӧй падежъясын. Висьтыслы сет ним.

98.
Г иж  висьтсӧ, вопросъяс отсӧгӧн  м естом ениеяс д інас содтав  колана 

кыв йывъяс, ӧти букваӧн пасйы налысь п а д е ж  нимсӧ; вопросъяссӧ эн 
гиж .

КӦСЪЯ Л О Н Ы  МАМ К О Д Ь Ӧ Н  Ж Ӧ.

( К о д л ы ? )  Ме... аслам мамысь донаджык мортыс абу. 
Ми ( к о д к ӧ д ? )  сы... вӧлім нёльӧн. Сійӧ ( к о д ъ я с ӧ с ? )  
миян... ёна радейтліс, сэк жӧ вӧлі стрӧг. Мый мам вӧлі

шуас, ми ставсӧ вӧчлім. Кывзысим ( к о д л ы с ь ? )  сы... сы 
вӧсна, мый ( к о д ӧ с ? )  сійӧ... радейтлім, эским ( к о д -  
л ы?) сы... .

ӧн і,  кор ( к о д л ы ? )  ме... овлӧ сьӧкыд, ме казьтывла 
мамӧс да шуа аслым: «Ме кӧсъя лоны тэ кодьӧн жӧ, мама». 
(Светлана Ангелина, знаменитӧй трактористка П аш а А н • 
гелиналӧн ны в).

Висьтсӧ лы ддьы  вы разительнӧя, колана интонацияӧн лы ддьы  шыр­
лысь кы въяссӧ, вӧч п аузаяс. Висьтав сетӧм  план серти.

Л Е В  ДА Ш Ы Р.

Лев узис. Сы мыш вывті котӧртіс шыр. Лев садьмис да 
кутіс сійӧс. Шыр мӧдіс кевмысьны сылы: «Лэдз менӧ, лев, 
ме тэныд коркӧ вӧча буртор».

Лев серӧктіс, мый шыр сылы кӧсйӧ буртор вӧчны, да  
лэдзис сійӧс. ;•

Коркӧ вӧралысьяс кутісны левӧс да гезйӧн кӧрталісны 
пу бердӧ. Шыр кыліс левлысь горзӧмсӧ, котӧрӧн локтіс, 
йирис гезсӧ да мездіс левӧс. Сэки сійӧ шуис левлы: «Пом­
нитан, тэ сералін ме вылын, эн думайт, мый ме тэныд вер-' 
ма буртор вӧчны? А ӧні аддзин — ме вӧчи тэныд бурсӧ!», 
(Л . Толстӧй.)

П л а н :

1. Шыр веськаліс лев лапаясӧ.
2. Лев лэдзис шырӧс.
3. Пикӧ воис лев.
4. Шыр мездіс левӧс.

Висьтав, кыдзи тэ гӧгӧрвоан мойдкы всӧ. И нды висьтсьыс местоим е- 
ниеяссӧ, тӧдм ав налысь п а деж сӧ .

КЫВБӦРА МЕСТОИМЕНИЕЯС
100.

Гиж  висьтсӧ, улітіы с визьнит кывбӧра м естоим ениеяссӧ.

ТШАКЛА.

Челядь чукӧр мунӧны вӧрӧ тш ак вотны. Медся водзын 
выль чуманӧн мунӧ Вася. Сы бӧрся тэрыба тувччалӧны

'Лена да Маша. Н а бӧрын восьлалӧны Коля да Геня. А на 
-бокӧд котӧртӧ Ш арик пон.

Репыд челядь пырасны козъя вӧрӧ. Тані быдмӧ уна-уна 
ельдӧг. Сӧмын ӧдйӧджык вот!

101.

Г и ж  п р едл ож ени еяссӧ , улітіы с визьнит кы вбӧра м естоим ениеяссӧ, 
инды налысь лы дсӧ д а  п а деж сӧ .

1. Ми батькӧд ветлім клубӧ концерт вылӧ. Ме бокын 
пукаліс менам Коля ёртӧй. Миян бӧрын видзӧдісны кон­
цертсӧ Валя да Катя. 2. Коймӧд класса велӧдчысьяс талун 
ислалӧны конькиӧн асланыс вӧчӧм каток вылын. Со на дінӧ 

'воисны тшӧтш и мӧдӧд классысь октябрята.

М едбӧр ъ я  предлож ениесьы с инды п одл еж ащ ӧй сӧ  д а  ск азуем ӧйсӧ.

102.

В е л ӧ д  кы вбурсӧ наизусть д а  гиж  паметь серти. К ы вбӧра м естоиме- 
ниеяслысь инды лы дсӧ д а  п адеж сӧ.

ПАН ЛА СЬӦМ .

Куканьӧс луд вылысь вая —
Быд лунъя удж менам тайӧ.
Первой котӧртам дыр орччӧн,
Сэсся панласьӧмӧ босьтчам.
Сійӧ видзӧдлас ме вылӧ:
«Тэ дорысь ме тэрыбджык,
Менам нёль кок, тэнад кык».

(И . Смирнов.)

ЮЗ.

С етӧм  кыв сочетаниеясӧн гиж  предл ож ени еяс, кы вбӧра м естоимение- 

яслы сь инды лы дсӧ да п а деж сӧ .

Ю весьтӧд. Ме дінын. Коз улӧ. На дорсянь. Тэ бӧрын.

104.

Г иж игм озы д м естоим ениеяс д ін ас содтав  лӧсялана кы вбӧръяс да  
тӧдм ав налысь п а деж  нимсӧ.

ЁРТЪЯС.

ӧтчы д ми Сашакӧд мӧдӧдчим ю дорӧ вуграсьны. Саша 
босьтіс вугыр шатинъяс, а ме... вӧлі нидзув тыра банка. 
Ми ... котӧртіс Д руж ок понным.

Со ми ... тыдовтчис ю. Заводитім вуграсьны дж удж ы д 
берегсянь.

Недыр мысти миян ... воис Коля, а сы ... матыстчис 
Митя. Тадзи ми чукӧрмим ӧтлаӧ нёльӧн да кутім вугрась­
ны ставӧн ӧтвылысь.

О т с ӧ г  в ы л ӧ  к ы в ъ я с :  ордын, водзын, бӧрын, дінӧ, 
бӧрся.

105.

Гиж  скобкаястӧг. С кобкаяс пытшкын сетӧм  кы вбӧръяссӧ м естоим е- 
ниеяскӧд да  сущ ествительнӧйяскӧд гиж  правилӧяс серти.

Миянлы пӧдаритісны томиник ур. Сійӧ оліс миян кер­
каын. Бать  комнатаын диван (весьтын) стенас ӧшаліс кӧр 
сюр. Ур частӧ кайлывліс сы (вылӧ), пукавліс сэні пу ув 
(вылын) моз.

Миянӧс, челядьӧс, сійӧ бура тӧдіс. Эз вешйывлы миян 
(дінысь). Пыран вӧлі керкаӧ — урыд друг чеччыштас кы­
сянькӧ шкап (вывсянь) пельпом (вылӧ). Тадзи сійӧ вӧлі 
корӧ миянлысь кампет либӧ сакар. Урпи зэв ёна радейтліс 
юмовторсӧ. (Г . С кребицкий.)

106.

Л ы ддьы  кыкысь, л ӧсь ӧд  план д а  понпи йылысь гиж  и злож ение. 
И зл о ж ен и еа д  пырт торйӧдӧм  кы вбӧра м естоим ениеяссӧ, инды налысь 
лы дсӧ д а  п а деж сӧ .

СУРКА.

ӧтчы д меным садйысь пыртісны ичӧтик понпи. Сійӧ вӧ­
лі синтӧм на, но зумыда нин сулаліс аслас чукля кокъяс 
йылас. Зэв нориника никсіс.

Меным зэв ж аль  лои понпиыс. Босьті ме сійӧс кияс вылӧ 
да гартышті аслам дӧрӧмӧ.

Сійӧ кадсяньыс понпи эз вешйыв ме дінысь. Пыр котра­
ліс ме бӧрся. Сылы сетім Сурка ним. Сурка быдмис да лои 
неыджыд дворняжкаӧн. Сійӧ оліс ми ордын дас сизим во
и, дерт, эз комнатаын, а ывлаын. (С . А ксаков  серти.)

ГЛАГОЛЛӦН ВЕЖЛАСЬӦМ

107.

Л ы ддьы  вы разительнӧя кы вбурсӧ, тор й ӧд  вокыслысь кы въяссӧ. 
К орсь да  инды м едв одз колян к ада, сэсся  —  ӧнія  и м едбӧры н —  локтан  
к ада глаголъяс.

ЛОА ТРА КТОРИСТӦН.

Шонді шонтіс мулысь бок. 
Ы вла вежӧн лои.
Трактор вылым менам вок 
Гӧранінысь воис.
Паныд петі пырысь-пыр, 
Гуляйтӧдны кора.

— Трактор гӧрӧ, бертӧ мыр, 
Гуленькӧд эн сорав.
Часлы, кольӧ гоз-мӧд тӧв,— 
Вокӧй меным шуӧ,—
Асьтӧ татшӧм жӧ ён вӧв 
Ы бъяс вылӧ нуас.

(А . М и ш а р и н .)

Висьтав кыдзи гӧгӧрвоан кывъяс: Гуленькӧд эн сорав.

108.

Л ы ддьы  пӧслӧвичасӧ, инды глаголъяссӧ д а  тӧдм ав налысь кадсӧ, 

лы дсӧ да мортсӧ.

1. Тулысын узян — арын шогӧ усян.
2. Гожӧмыд удж алӧ тӧвлы, а т ӧ л ы д — гожӧмлы.
3. Гожӧм заптіс — тӧв дзимляліс.
4. Водз чеччан — уна вӧчны эштан.
5. П равдаыд и гӧра бергӧдас.
6. Зарни перйӧны муысь, а тӧдӧм лунъяс—книгаысь. 

Висьтав, кыдзи гӧгӧрвоан пӧслӧвичаяссӧ.

109.

Д ум ы ш т, кыдзи лыддьыны челядьлысь да лэбачьяслы сь кы въяссӧ, 
кытчӧ вӧчны логическӧй п аузая с д а  ударение. К ы вбурсӧ лы ддьы , ин­
дав  глаголъяссӧ, а торйӧдӧм  глаголъяслы сь висьтав кадсӧ, лы дсӧ да  
мортсӧ.

Ч Е Л Я Д Ь  ДА АРСЯ ЛЭБА ЧЬЯ С .

Ы ркыда лолалӧ 
Войвывса ар — 
Шонділӧн бырӧма 
Гожӧмся жар.
Пу вылӧ шлыв пуксис 
Лэбачьяс кельӧб,
На вылӧ меліа 
Дзоргӧны челядь:
— Мыйла нӧ, лэбачьяс, 
Пышъянныд тась?
Миян нин ставнымлӧн 
Садӧкъяс дась. 
Сьӧрсьыным гортаным 
Тіянӧс нуам.

Сетам век пӧттӧдзныд 
Сёян да юан.
— Аттьӧ, шань челядьӧй, 
Кӧсйӧмныд бур.
Сӧмын тай кольччысьыд 
Миян оз сюр.
Л эбам  ми лунвылӧ,
Шонді сэн пӧжӧ,
Но ассьыным чужанін 
Сыӧн ог вежӧй.
Тулыснас бӧр воам 
Татчӧ жӧ ми,
Сэк кежлӧ позъястӧ 
Лӧсьӧдӧй ті.

(ТО. П опова.)

ПО.

Л ы ддьы , кывбурсьыс гиж  торйӧдӧм  глаголъяссӧ, инды налысь к ад­
сӧ , лы дсӧ, мортсӧ.

К ӦРПИ.

Садьмис /  паськыд нюр
выв ді. 

Чужис кӧрлӧн ичӧт пи. 
П арм а эрдын мамыс /  вердӧ, 
Кыа сявкйӧ /  зарни би. 
Быдмы-ёнмы, /  дзоля лов,

О б р а з е ц .  Садьмис (к.к.

Н ейтӧ шудаа тэ /  ов.
Тшыг кӧ лоан, сиктӧ волы— 
Мыччам /  турун, сетам /  сов. 
Вод да узьышт, /  дзоля кӧр, 
Коз пу улас м а м ы д /н ю л а с ,  
ӧввӧ-ӧввӧ сьылас /  вӧр.

(Е . П отапов.)

ӧ.л. III м . ) .

1 1 1 .

Г иж  н ӧ д к ы в ъ я с ь , торйӧдӧм  глаголъяслы сь инды к адсӧ, лы дсӧ да  
м ортсӧ.

1. Менӧ кос дырйи ставӧн виччысьӧны (ӧ.к у.л. III м), 
а кор локта, ставӧн дзебсясны (...).

2. Д ас  кык вок ӧта-мӧд бӧрсяыс ветлӧны (...), но ӧта- 
мӧднысӧ оз пановтны.

3. У джала (...) ме лун и вой, кӧть ог юлы ни ог сёй. 
Кор тэд ковмас тӧдны кад, висьтавны ме сэки рад.

4. Кӧрт ныра лэбач оз вӧрӧд бордъяс, а быдӧнӧс 
ордъяс (...).

Т ӧдм ав нӧдкы въяссӧ.

112.
Г иж , визьнит улітіы с неопределеннӧй ф орм аа глаголъяссӧ.

Й И  ВЕРМ АС Ы Л Ӧ Д Н Ы .

Тулысын да арын йи вермас ылӧдны. Видзчысьӧй к> 
вывті вуджигӧн! Оз позь чукӧртчыны йи вылӧ унаӧн ӧтлаӧ. 
Ю колӧ вуджны сӧмын индӧм местаӧд.

113.

Вежлав морт серти колян када лыдди да локтан када 
рисуйта глаголъяс, морта кыв йывъяссӧ улітіыс визьнит.

114.

Вежлав морт серти ӧнія када шойчча да колян када 
колльӧді глаголъяс, морта кыв йывъяссӧ улітіыс визьнит.

115.

Сетӧм глаголъяссьы с артм ӧд м ӧд  м орта, колян к ада, ӧтка лы да д а  
койм ӧд м орта, ӧнія када, уна лы да глаголъяс.

Велӧдчыны, гажӧдчыны, купайтчыны, лыддьысьны, ри-' 
суйтчыны, виччысьны.

О б р а з е ц .  Велӧдчыны  — велӧдчин  — велӧдчӧны.

1 1 6 .

Гиж , п р едл ож ени еяс пом ас содтав  колялӧм паны д веж ӧр таса  гла­
голъяс, инды налысь кадсӧ, лы дсӧ да  мортсӧ.

Другъясӧс ми радейтам, а врагъясӧс ... . Ме пыра, а 
тэ ... . Зэрӧм бӧрын юяс ойдӧны, а кос поводдя дырйи ... . 
Тӧрыт лунтыр зэрис, а талун поводдяыс ... . Зэр кӧтӧдас, а 
шонді ... . Ми нин локтам, а ті вӧлисти на ... .

С о д т а л ӧ м  в ы л ӧ  к ы в ъ я с :  косьмӧны, ненави-
дитам, косьтас, мунанныд, мичаммис, петан.

117.

Г иж игм озы д глаголъяссӧ веж лав колян када глаголъясӧн, инды  
налысь мортсӧ.

III м.
О б р а з е ц .  П етіс  шонді.

Петӧ шонді. Сылӧ лым. Тэ узян. Ме чечча. Гриша лы д­
дьысьӧ. Лэбачьяс сьылӧны. Чирк чеччалӧ. Ті вуграсянныд. 
Воам гортӧ.

118.

Г иж  висьтсӧ койм ӧд морт нимсянь, глаголъяслы сь морта кывйывъ­
яссӧ босьт рамкаясӧ.

П И О Н Е Р С К Ӧ Й  Л А Г Е РЫ Н .

Гожӧмнас ме олі пионерскӧй лагерын. Сэні вӧлі зэв 
гаж а. Челядькӧд ме ветлывлі походъясӧ, экскурсияяс вылӧ. 
Мича лунъясӧ гожъявлім да купайтчывлім. Ме велӧдчи 
бура варччыны. Рытъяснас ми вермасьлім спортивнӧй пло­
щадка вылын.

Эг и тӧдлы, кыдзи коли лагерын быдса тӧлысь.

Л ы ддьы  висьтсӧ да  гиж  излож ение. Висьтав, мыйла нывкаяс ш уис­
ны лоны дояркаясӧн . Г лаголъяссӧ и зл ож ен и еад  пырт колян кадын.

ЛОАМ  Д О Я РК А Я С Ӧ Н .

Заводитчисны гожся каникулъяс. Ми Н аташ а пӧдруга­
кӧд шуим гожӧмнас фермаын уджалыштны.

Вӧзйысим вежны дояркаясӧс, кодъяслы сетісны отпуск. 
Босьтісны миянӧс радпырысь. Сетісны халатъяс, аслыным 
торъя шкап, лысьтысян аппаратъяс. Примитім Мамонтова 
Кларалысь мӧсъяссӧ: ставыс кызь кӧкъямыс мӧс.

Первойсӧ вӧлі зэв сьӧкыд. Колӧ чеччыны нёль час асылын 
да  мунны фермаӧ. Но босьтчим да быть, чеччан и мунан, 
он нюжмась. Лысьтан мӧсъястӧ да вӧтлан луд вылӧ. Сэсся 
весалан налысь оланінъяссӧ.

Ми Н аташ акӧд велалім мӧсъяс дінас да гожӧмбыд 
уджалім  фермаын. Уна чӧскыд йӧв сетім страналы.

Школа помалӧм бӧрын кыкнанным шуим лоны доярка­
ясӧн. Тайӧ зэв почётнӧй да колана удж.

ГЛАГОЛ КЫВ ВУЖЙЫН Й  БУКВА ГИЖӦМ

120.

Н еоп ределён н ӧй  ф орм аа глаголъясы сь артм ӧд колян к ада глаголъ ­
яс, тор йӧд  сэты сь кыв вуж ъ яссӧ .

Лоны, лойны, воны, вӧйны, кайны, кыны, кыйны, койны.

О б р а з е ц .  Л оны  — ло-ис.

121.
С етӧм глаголъяссӧ гиж  неопределённӧй  формаы н. К ы ввуж ъяссӧ  

торйӧд.

Лыйис, нуис, сюйис, сёйисны, уйис, вайис, воис. 

О б р а з е ц .  Л ы йис  — лый-ны.



122.

Сетӧм глаголъяссьы с ар тм ӧд колян када глаголъяс д а  дум ы ш т на­
ӧн предл ож ени еяс, глаголъяссьы с инды кыв в уж ъ яссӧ .

Туны, койны, вайны, нуны, кыйны, лыйны, воны.

О б р а з е ц .  Чоя-вока ветлісны вӧрӧ да вайисны уна 
чӧдлач.

123.

Гиж  п р едл ож ени еяссӧ , точкаяс м естаас, кӧні колӧ, содтав  й буква, 
инды сэты сь кыв вуж ъ яссӧ .

1. Костя талун дневникас ва...ис «пять».
2. Медводз чеччис да ка...ис скӧт картаӧ Васялӧн 

ыджыдджык чойыс.
3. Нина кы...ис аслыс мичаник кепысь.
4. Колялӧн вокыс неважӧн во...ис армияысь.
5. Детинка сю...ис зептас пурт да мӧдӧдчис вугыр ша- 

тинла.

124.

П ам еть сертиы д ги ж  ӧти скобкаӧ й букваа вит глагол, а м ӧдӧ  —  
кор глаголас й-ыс о з  гижсьы.

О б р а з е ц .  Кайис  — туис.

125.

Гиж игм озы д неопределённӧй  ф орм аа глаголъяссӧ в еж  колян када  
глаголъясӧн, объяснит налысь гиж анногсӧ.

1. Тулыс (воны) гаж а  да дружнӧй. 2. Вӧралысь (лый­
ны) сьӧлаӧс да (сюйны) мешӧкас. 3. Костя (лоны) варч­
чӧм кузя школаса чемпионӧн. 4. Медводдза радас восьла­
ліс Миша Евсеев да киас (нуны) дӧлалысь гӧрд флаг.
5. Ми талун видз вылысь (вайны) сьӧд сэтӧр. 6. Уткаяс 
(уйны) ю мӧдар берегас.

126.

Л ӧ сь ӧ д  чери кыйӧм йылысь висьт. У д ж а д  пырт сетӧм глаголъяссӧ  
колян кадын.

Койны, нуны, бӧрйыны, кыйны, пуны, лоны, сёйны, 
воны,вайны.

ЧЕРТОЧКА ПЫР ГИЖСЬЫСЬ ГЛАГОЛЪЯС

127.

Г иж  п р е д л о ж е н и е я с ы с  сл ож н ӧй  глаголъяссӧ сущ ествительнӧйясы с- 
кӧд, кодъ яск ӧд  найӧ йитчӧны.

1. Тёпкӧ-виялӧ керка вевт вылысь войтва. 2. Видз вы­
лын бобувъяс моз лэбалісны-котралісны посни челядь.
3. Г аж а колипкайяс моз дзользисны-сьылісны нывкаяс.
4. Посёлок да станция весьтын ыпъяліс-пӧртмасис войся 
кыа. 5. Со гож водзын лажъяліс-ветлӧдліс курӧг, 6. Вӧрын 
тапъялӧ-ветлӧ ыджыд ош. 7. Шыр кывтӧ-катӧ катша кӧя 
пыжӧн.

О б р а з е ц .  Тёпкӧ-виялӧ войтва.

О бъяснит гиж анногсӧ ыпъяліс-пӧртмасис да  кывтӧ-катӧ глаголъ яс­
л ы ^ .

128.
С етӧм глаголъяс дор ӧ  гиж  лӧсялана сущ ествительнӧйяс.

Жургӧ-лэбӧ ... . Олісны-вылісны ... . Шкоргӧ-узьӧ ... . 
Пырӧ-петӧ ... . Шлывгӧ-киссьӧ ... . Ызгӧны-сьылӧны ... . 
Исковтӧ-сылӧ ... . Шпаргысьӧ-усьӧ ... . Куткырвидзӧ-пу- 
калӧ ... .

129.
С етӧм  сущ ествительнӧйяс д о р а с  содтав  лӧсялана черточка пыр г и ж ­

с ь ы в  сл ож н ӧй  глаголъяс.

Пожӧмъяс, чер, флаг, кань, шоръяс, зэр, кыа.

О б р а з е ц .  Сизьдӧ-кералӧ чер.

130.

Скобкаы н сетӧм  кывъяссьы с ар тм ӧд слож н ӧй  глаголъяс да  гиж  
правилӧяс серти.

Ок сьӧкыд вӧлі важӧн кер дорын уджалӧм! Пуыд кын, 
биа из кодь чорыд. (Сизьдан, кералан) чер дорыд ж уг­
ласьмӧн.

Абу кокни и кылӧдігас. Унаысь ва пиад (тёльскысьны, 
вӧйны) сюрлӧ.

(Шувгӧ, бузгӧ) изйысь изйӧ чеччалӧ косьяс вывті Эжва. 
(Быгзьӧ, шузьӧ) тагъя ырӧш моз ваыс. (Дӧлӧдӧ, нуӧ) 
пуръясӧс водзвылас. Эн вуграв. Видзӧд гӧгӧрбок. Сійӧ и 
виччысь, шапкатӧ юрсьыд (нӧбӧдас, нуас) ва вылас нёрӧм 
пу. (Чисталёв  серти.)

Гиж , точкаяс м естаас содтав  колялӧм глаголъяссӧ, кытчӧ колӧ, 
пуктав черточкаяс.

1. Тӧв чӧж эз петав аслас гуысь, пыр шкоргис ... паш ­
кыр ош. 2. Д ж у д ж ы д  гуранті жургӧ ... шор. 3. Тӧвру пӧ­
ляліс ... льӧм дзоридз дукӧн. 4. Вылын пашня весьтын 
дзользьӧ ... колипкай. 5. Костя шуркнитіс ... паськӧмсӧ.
6. Гӧгӧр шыльквидзӧны ... паськыд колхознӧй видзьяс.

С о д т а л ӧ м  в ы л ӧ  к ы в ъ я с :  ӧвтіс, сьылӧ, узис,
куйлӧны, пӧрччис.

П рӧстӧй глаголъяссьы с л ӧсьӧд  слож н ӧй  глаголъяс да на д інӧ с о д ­
тав  сущ ествительнӧйяс:

ВАЖ ӦН  КЕР КЫ ЛӦДӦМ .

131.

132.

тапъялӧ
паськалӧ

кывтӧ жугаліс
ломтысис

трачкӧдчис
вугралӧ
зильмуніс

узьӧ
катӧ
разалӧ
ветлӧ

О б р а з е ц .  Вугралӧ-узьӧ  вӧр-ва.

133.

Л ы ддьы  н ӧ д к ы в ъ я с ь , инды сл ож н ӧй  глаголъяссӧ да  объяснит н а­
лысь гиж анногсӧ.

1. Ы вла вывсӧ он и тӧд, 
паськӧм йылысь абу тӧжд.
Шонді ёнджыка пыр пӧжӧ, 
мазі ма чукӧртӧ-чӧжӧ,
Ставыс ӧдйӧ кисьмӧ-воӧ —
Кодыр татшӧмторйыс овлӧ?

2. Тотшкӧдчӧ — оз мудз, 
сэтшӧм сылӧн удж, 
вӧрын узьӧ-олӧ: 
пучӧй сылы колӧ.

3. Ветлӧ-тапикасьӧ вӧрӧд.
Сійӧс быдӧн он на вӧрӧд!

Т ӧдм ав нӧдкы въяссӧ.

134.

Л ӧ сь ӧ д  да  гиж  тулы с воӧм  йылысь висьт. П р ед л ож ен и ея сад  пырт 
слож н ӧй  глаголъяс.

Сывдӧ-сёйӧ. Тёпкӧ-виялӧ. Жургӧны-визувтӧны. Д золь­
зьӧны-сьылӧны. Садьмӧны-шувгӧны. Нимкодясьӧны-рад- 
лӧны.

ГЛАГОЛЪЯСЫН •Д Ч , -ТЧ, -ЧЧ ГИЖӦМ 

135.

Точкаяс м естаас содтав  д либӧ т букваяс, гиж  прӧверитӧм  вылӧ 
кывъяс.

•Пӧсьӧ...чисны, купайтчыны, мӧдӧдчыны, стрӧй...чыны, 
велӧдчӧны, кыпӧ...чис, шӧпкӧ...чӧны, матыс...чисны, усь­
кӧдчисны.

О б р а з е ц .  Лӧсьӧдчисны  — лӧсьӧдӧ, лӧсьӧда.

136.

Вы разительнӧя лыддьы кы вбурсӧ, инды -чч-а глаголъяссӧ да  о б ъ ­
яснит налысь гиж анногсӧ.

РЫТ.

ӧ т и  талун куимысь 
Лэччылӧма карӧдз.
Шуӧ мӧд, мый му вылас 
Удж оз быр и арӧдз.
Аски тан машинаяс 
Ж урӧбтасны бара:
Кодкӧ кольччас сиктаныс, 
Кодкӧ лэччас карӧ.

(В . Ш и р я е в .)

О бъяснит -яс водзы н ъ гиж анног, татш ӧм кы въяссӧ инды кы вбур­
сьыс.

137.

С етӧм  глаголъяслы  гиж  паны д в еж ӧр таса  -дч, -тч, -чч-а глаголъяс:

ӧ з т ӧ  сикт яр бияссӧ, 
Тырӧ рытъя гажӧн. 
Локтӧны машинаяс 
Шойччыны гаражӧ. 
Сувталӧны радъясӧн, 
Лӧньӧны моторъяс. 
Мудзӧсь, но век варовӧсь 
Овлӧны шофёръяс.

лэдзчысис — 
матыстчис — 
пасьтасис — 
шогсисны —

О б р а з е ц .  С тарайтчӧ  — дышӧдчӧ.

водіс — 
кайӧ — 
старайтчӧ — 
помасис —

138.

В ел ӧд  кы вбурсӧ наизусть, гиж  паметь серти.

-Тч, -дч, -чч-а глаголъяссӧ улітіы с визьнит кык визьӧн, объяснит  

налысь гиж анногсӧ.

Ки ни кок оз кывны бушков, 
лэчыд тӧв оз мӧрччы, 
сӧмын ӧддзӧдча да шуа:
«Вай ме бӧрся вӧтчӧй!»

4. З а к а з  №  5779

139.

Л ы ддьы , висьтав со дер ж ан и есӧ . Г иж  -тч, -дч, -чч-а глаголъяссӧ  
сущ ествительнӧйясы скӧд, к одъ я ск ӧд  найӧ йитчӧны, объяснит ги ж ан ­
ногсӧ.

ВАСЯ В Е С Ь К Ӧ Д Л Ӧ  ТРАКТОРӦН.

Ёгор дядь казяліс Васяӧс, сувтӧдіс тракторсӧ, мыччы­
сис кабинасьыс да корис сійӧс ас дорас.

Мӧдысь корӧм Вася эз виччысь, пырис кабинаас да пук­
сис Ёгор дядькӧд орччӧн. Ёгор дядь нюмъёвтіс сылы, и 
трактор вӧрзьӧдчис места вывсьыс. Муракыліс-ветліс 
трактор ыб кузя, корсюрӧ небыдика нетшыштчывліс.

Тӧрытъя моз жӧ Вася гусьӧник нюжӧдчис да тшӧтш 
кутчысис матыс веськӧдлан рычагас. Ёгор дядь казяліс, но 
нинӧм эз шу. (Г. Ю ш ков  серти.)

О б р а з е ц .  Вася лэччис.

О бъяснит муракыліс-ветліс глаголлы сь гиж анногсӧ.

140.

Л ӧ сь ӧ д  да  гиж  неы дж ы д висьт «Т урун  пуктігӧн» тем а вылӧ. В ись­
т а д  пырт сетӧм  кыв сочетаниеяс.

Нюжӧдчӧмаӧсь видзьяс. Кыпӧдчӧма турун. Колхозникъ­
яс мӧдӧдчисны. Сярӧдчӧны машинаяс. Зільӧны лӧсьӧдчыны 
тӧв кежлӧ. Пуксисны шойччыштны. Кыпӧдчис кымӧр. С та­
вӧн старайтчӧны. Челядь оз виччысьны тшӧктӧм. Эштӧд­
чисны зэрмытӧдз.

141.

Роч кыв сочетаниеяссӧ в у д ж ӧ д  коми кыв вылӧ, л ӧсь ӧд  наӧн п р ед ­
л ож ен и еяс да гиж , -дч, -тч, -чч-а глаголъяссӧ ул ітіы с визьнит кык 
визьӧн.

Показалось солнышко. Отдохнул в лагере. Разом  бро- 
сились купаться. Поднялся в небо. Сняла шубку. Остались 
в селе. Повернули обратно. Подошли к реке.

142.

Лы ддьы , сэсся  сетӧм  вопросъяс серти гиж  и злож ение. П равильнӧя  
гиж  торйӧдӧм  кы въяссӧ.

ӧльӧксан  дед Коля внукыскӧд о р ч ч ӧ н  л э ч ч и с н ы  вӧр­
сянь паськыд туй кузя.

Дедыс ыджыд тушаа, неуна г ӧ р б ы л ь т ч ы ш т ӧ м а . Сылы 
сизимдас арӧс. Чужӧм вылас т ӧ д ч ӧ  уна чукыр. Сӧмын 
синъясыс к а ж и т ч ӧ н ы  век на томӧсь.

Восьлаліс дед посниа, тэрыба. Муныштас неуна, 
ш о й ч ч ы ш т а с  и бара м ӧ д ӧ д ч а с .

Коля в е л ӧ д ч ӧ  коймӧд классын. Тушаыс сылӧн ичӧтик. 
Но сійӧ оз к о л ь ч ч ы  дедсьыс.

Н акӧд тшӧтш вӧлі и нёль кока другныс, лапъя пельяса 
Дик. (Я. Коданёв  серти).

1. Кытысь лэччисны ӧльӧксан  дед внукыскӧд?
2. Кутшӧм тушаыс, чужӧмыс, синъясыс ӧльӧксан  дед­

лӧн?
3. Кыдзи восьлаліс пӧрысь морт?
4. Кыдзи вӧтчис дедыс бӧрся Коля?
5. Коді вӧлі накӧд тшӧтш?

Вы разительнӧя лыддьы кы вбурсӧ, инды отрицательнӧй глаголъяссӧ.

Ӧ Л ЬӦ К С А Н  Д Е Д .

В о п р о с ъ я с .

О Т Р И Ц А Т Е Л Ь Н Ӧ Й  Г Л А Г О Л Ъ Я С

143.

СІЙӦ ВАЙИС ПОБЕДА.

Шонтӧ шондіыс бура, 
Гӧгӧр вежӧдӧ сад. 
Ӧтнас копыра юра. 
Изйысь вӧчӧм салдат.

Вая сылы ме дзоридз,
Сэсся сулышта чӧв. 
Сылӧн олӧмыс ори, 
Кор ме эг на и вӧв.

г/
Ч уж ан  му вӧсна муніс Сійӧ бойысь эз петав
Врагкӧд вӧвлытӧм кось. Сэки нёль сьӧкыд во.
И — мед подвигыс вуніс,— Сійӧ вайис победа,
Некыдз, некыдз оз позь. Кӧть и ачыс эз ло.

(Г . Ю ш ков.)
Висьтав, кыдзи тэ гӧгӧрвоан Сійӧ вайис победа, кӧть и ачыс эз ло

кывъяс.

144.

Г иж , улітіы с визьнит отрицательнӧй глаголъяссӧ д а  инды налысь 
морта ф орм асӧ.

III м.
1. Миян дружбаным нэм чӧж оз куслы.
2. Некор эн жуглӧй лэбач позъяс да эн виалӧй л э ­

бачьясӧс.
3. Вӧрысь лымйыс абу на и чинлӧма.
4. Шонді эз лэччы вой кежлӧ, ни эз сайӧдчы кымӧръ­

яс сайӧ.
5. Пионер оз пов некутшӧм сьӧкыдлунъясысь.
6. Эг тӧдлӧй ми важӧн тракторъяс, эг аддзывлӧй и м а­

шинаяс.

145.

Вы разительнӧя лы ддьы  серам бана кы вбурсӧ, ги ж  отрицательнӧй  
глаголъяссӧ да  инды налысь лы дсӧ да морта ф орм асӧ.

Ч Е Р И  К Ы Й Ы С Ь.

Зэрӧ, быттьӧ ведра дорысь, 
ӧш и н ь  улын туӧ шорыс. 
Вугыр шатинӧс ме босьті, 
Зэрӧ, зэрӧ — оз и костав. 
Улич вылӧ кӧть эн пет, 
Меным вуграсьны оз сет,
А ме зэр вылад ог видзӧд,

Висьтав, кутш ӧм рисунок позьӧ

Вугыр помӧ пукті нидзув. 
Сэсся пукси кильчӧ дорӧ, 
Чӧвті табйӧс визув шорӧ. 
Зонтика, со тётя локтӧ, 
Кӧтӧдӧма ассьыс коксӧ. 
Сералӧ да меным шуӧ:
— Чериыс ӧд, пиук, юын.

(И . Щ у к и н .)

рисуйтны тайӧ кывбур серти.

146.

С одтав  лӧсялана отрицательнӧй глаголъяс д а  гиж  пӧслӧвичаяссӧ.

1. Мый позьӧ вӧчны талун, .......  аски кежлӧ.
2...........  кывнад, лэптысь уджнад.
3. Коді ......... сійӧ оз сёй.
4. Уджтӧгыд н чаг ...........
5........... , кор кыйсьыны каян, а ошйысь, кор прӧмыстӧ

ваян.
6. Лыйтӧм пӧткатӧ ...........
7. Кывйыд абу пышкай, лэдзан — ...........
8...........  вӧвтӧ зорйӧн, а вӧтлы зӧрйӧн.

О т с ӧ г  в ы л ӧ  к ы в ъ я с :  эн вӧтлы, эн коль, он кут, 
эн лэптысь, оз уджав, эн ошйысь, оз чукты, эн кушты.

Висьтав, кыдзи гӧгӧрвоан квайтӧд да  си зи м ӧд пӧслӧвичаяссӧ.

147.

С одтав лӧсялана отрицательнӧй глаголъяссӧ, гиж , сэсся  лыддьы  
нӧдкы въяссӧ, тӧдм ав найӧс.

1. Биын ......... ваын ...........  2. Кык вок туй пӧлӧн олӧны,
а ӧта-мӧднысӧ ...........  3. Век вомад, а ...........  4. Тшӧкыд-
тшӧкыд вӧр, а вӧвлы ньӧртӧ ...........  5. Кӧть ........ .. а вӧр
шӧрын лыйсьӧ. 6. Сизимдас платьӧ новлӧ, а кизь ...........

О т с ӧ г  в ы л ӧ  к ы в ъ я с :  оз аддзыны, оз сотчы, оз 
овлы, он босьт, оз вӧй, он ньылышт, оз кыйсьы.

О бъяснит оз сотчы глаголлы сь гиж анногсӧ.

148.

Г иж  отрицательнӧй глаголъясас кольӧм букваяссӧ содталӧм ӧн.

1. Велӧдчытӧгыд мортӧ ...н во. 2. Урокъяс вӧчтӧг ...н 
мун школаӧ. 3. ...и корсь кокньыд туй. 4. Туйлысь ордымсӧ 
некод ...з писькӧдлы, ...з шыльӧдлы гуран ни мыльк. 5. Д е ­
тинкалы войнас ...з узьсьы. 6. ...г ме аддзыв некор море, 
...г тӧд сылысь сьылан гор.

Вы разительнӧя лыддьы висьтсӧ, индӧм  зн ак ъясас вӧч п аузая с, гӧл ӧс­
над петкӧдлы  Л изалы сь д а  Васялы сь сёрнисӧ, И нды  отрицательнӧй  
глаголъяссӧ, тӧдм ав налысь кадсӧ, лы дсӧ, м ортсӧ.

РӦМ ПӦШ ТАН.

Пызан вылын сулаліс /  рӧмпӧштан. Вася /  йӧткыштіс 
сійӧс гы р д д з а н а с . Рӧмпӧштан /  уси дж одж ӧ /  да жугалі. 
Вася шуис /  Л иза  чойыслы:

— Он ӧд висьтав?
— Ог висьтав,— кӧсйысис /  Лиза.
Вася /  ӧдйӧ чукӧртіс рӧмпӧштан торъяссӧ /  да шыби­

тіс ывлаӧ.
Недыр мысти в о и с  /  мамыс. Вася /  эз пов ёнасӧ, на­

дейтчис Л иза вылӧ. А чойыс /  кутіс а с с ь ы с  кывсӧ. Сӧмын 
эз кут сідзи, кыдзи чайтіс /  Вася. Пуксисны ужнайтны, да 
Л иза  /  зэв збыльысь шуис:

— Мамӧ, рӧмпӧштантӧ Васяыд /  эз жугӧд!
И мамыс /  ставсӧ гӧгӧрвоис.

( Г. Ю ш ков.)
Висьтав, кутш ӧмӧн вӧлі В ася.
О бъяснит торйӧдӧм  кывъяслысь гиж анногсӧ.

149.

150.

Л ӧ сь ӧ д  да  гиж  неы дж ы д висьт ар пуксьӧм йылысь. В исьтад пырт 
сетӧм  глаголъяс д а  кыв сочетаниеяс.

Оз петкӧдчыв. Оз шонты. Оз и коблы. Киссьӧ-шливгӧ.
Оз дзользьыны-сьывны. Огӧ купайтчӧй. Ог гожъялӧй. Энӧ 
гажтӧмтчӧй. Оз позь вунӧдны вотчӧм йылысь.

151.

Г иж  висьтсӧ скобкаястӧг. О трицательнӧй глаголъяссӧ гиж  п ра­
вильнӧя, точкаяс м естаас содтав  колана букваяс.

ог кольччы вокысь.
Воис армияысь менам вок. (Эз) на во дзикӧдз. Сійӧс 

лэдзӧмаӧсь гортӧ дас лун кежлӧ, отпускӧ. Вокӧй ракетчик. 
Ракетанас медся ӧдйӧ да бура лыйсьӧмысь и лэдзӧмаӧсь.

Вок висьталіс, мый веськавны ракетчикӧ (абу) кокни. 
Ш колаад  кӧ лёка велӧдан, (оз) босьтны. Ракетчикыдлы 
пӧ колӧ кужны ӧдйӧ да стӧча артасьны. А то пӧ лыян, да 
(он) инмы.

Ме нинӧмӧн жӧ (ог) кӧсйы кольлыны  вокысь. 
(Г. Ю ш ков  серти.)

Г и ж  п р едл ож ени еяссӧ , улітіы с волнистӧй визьӧн визьнит прилага- 
тельнӧйяссӧ д а  инды, предм еты слы сь кутш ӧм  признак найӧ петкӧдлӧны  
(рӧм , кад, ы дж да , ф орм а, кӧр, качество, м еста) да кутш ӧм сущ ествн- 
тельнӧйяскӧд йитчӧны.

1. Тулысын лунъясыс кузьӧсь, в о й я с ы с  югыдӧсь.
2. Гожся войын юсянь кыптӧ еджыд кӧдзыд ру.
3. Став мирын радӧсь челядь и б а т ь -м а м , кор ыджыд 

дружба йылысь сьылам ми.
4. Лӧсьыдӧсь мича поводдя дырйи тундравывса войяс.
5. Ӧмидз юмовджык сэтӧрысь.
6. Кельыдлӧз небесаын ӧшалісны вӧсньыдик кос к ы ­

м ӧ р ъ я с .

О бъяснит тор йӧдӧм  кывъяслысь гиж анногсӧ.

Л ы ддьы  вы разительнӧя кы вбурсӧ да гиж  сэтысь прилагательнӧйяссӧ  
ӧттш ӧтш  сійӧ сущ ествительнӧйясы скӧд, к одъ я ск ӧд  найӧ йитчӧны.

П Р И Л А Г А Т Е Л Ь Н Ӧ Й

152.

153.

лышкыд ПӦЛЬ.
Кор тай дж удж дас  тола, 
Лымйӧн тырас коз, 
Челядь дорӧ волас 
Л ыш кыд Дед-Мороз. 
Тошкыс сылӧн паськыд, 
Доналӧма ныр.
Лым чир гӧна пасяс. 
К ы ш а л ӧ м а  тыр.

П ужъялӧма ёна 
Ш ань пӧльыслӧн юр, 
Сӧмын нюмыс шоныд, 
Видзӧдласыс бур. 
Ы дж ыд нопсӧ разяс: 
Мыйыс абу сэн! 
Козинъяссӧ ассьыс 
Мыччас тэд и мен.

(Е . Козлова.)

154.

Г иж игм озы д точкаяс м естаас содтав  лӧсялана прилагательнӧйяс.

1. ... зэръяс бӧрын ывла ӧдйӧ вежӧдіс. ... кыасянь ... 
кыаӧдз дзользьӧны ... лэбачьяс. Льӧм пуяссянь ӧвтӧ ... 
дукӧн.

2. Пионеръяс восьлалісны ... трӧпа кузя. Талун найӧ 
мӧдӧдчисны ... походӧ.

3. ... аттьӧ ... властьлы миян ... челядь дырысь.

О т с ӧ г  в ы л ӧ  к ы в ъ я с :  ыджыд, веськыд, шоныд,
чӧскыд, асъя, посни, рытъя, интереснӧй, сӧветскӧй, шуда.

С етӧм сущ ествительнӧйяс д о р ӧ  содтав  рӧм , кӧр, ф орм а д а  ы дж да  
петкӧдлы сь лӧсялана прилагательнӧйяс.

Пожӧм. Сёркни. Ш ар. Школа. Вӧв. Черинянь, Ань­
кытш.

О б р а з е ц .  Веськыд пожӧм.

Висьтав, мый ш усьӧ прилагательнӧйӧн.

Сетӧм прилагательнӧйяслы  дум ы ш т паны д в еж ӧр таса  кывъяс да  гиж:

К аж итчана прилагательнӧйясӧн думы ш т куим п редл ож ен и е д а  гиж .

В очавидз вопросъяс вылас. Визьнит улітіы с прилагательнӧйяссӧ.

1. Кутшӧмӧсь овлӧны кӧр сертиыс градвывса пуктасъяс, 
рӧм серти видзвывса дзоридзьяс, ыджда серти гӧраяс, 
форма серти пызанъяс?

О б р а з е ц .  Ю мов сёркни. К уры д лук. Гӧгрӧс пызан.

векньыдик
югыд
ичӧтик
вӧсньыдик

медджуджыд —
шома
пӧсь
зіль

158.

В ел ӧд  кы вбурсӧ наизусть, гиж  сійӧс паметь серти. Визьнит волни­
стӧй визьӧн прилагательнӧйяссӧ да  инды, предм етлы сь кутш ӧм признак  
найӧ петкӧдлӧны .

Тӧлысь улын вӧрзьӧ 
лӧзовъеджыд лым.
Быд сикаснас ворсӧ
югыд зарни кинь. (В . Чисталёв.)

М Е Д  К Ы В Ъ Я  П Р И Л А Г А Т Е Л Ь Н Ӧ Й Я С  Г И Ж А Н Н О Г

159

Сетӧм кывъяссьы с артм ӧд мед кывъя прилагательнӧйяс, содты  на 
дін ӧ  лӧсялана сущ ествительнӧйяс да  гиж .

Сюсь, збой, югыд, паськыд, ичӧт, шуда, юмов, веськыд, 
дона, сэзь.

О б р а з е ц .  Сэзь — медсэзь войяс.

160.

Сетӧм п р ил агател ьнӧй яс^ ! гиж  паны д веж ӧр таса  кывъяс:

медъён — ... медджуджыд — ...
медвекньыд — ... медкузь — ...
медся зіль — ... медбӧръя — ...
медвӧсньыд — ... медся мича — ...

Висьтав м ед  кывъя прилагательнӧйяслӧн гиж анног йылысь.

161.

Сетӧм сущ ествительнӧйяс д ор ӧ  гиж  мед л ибӧ медся кывъя л ӧся л а­
на прилагательнӧйяс.

Дзоридз, книга, нывка, велӧдчысь, ниа, вӧв, ю, турун, 
ӧмидз.

О б р а з ец. М едсю сь детинка. М едся д ж уд ж ы д  ты.

1 6 2 .

Л ы ддьы , сэсся  гиж  кы вбурсӧ точкаяс м естаас колана букваяс с о д ­
талӧм ӧн. Улітіы с визьнит прилагательнӧйяссӧ сущ ествительнӧйясы скӧд.

Лыбзьӧны медбӧр...я пӧткаяс, 
горзӧмныс налӧн з...в нор-.
Ю сьяслӧн в ы л іс я н ь  клуксӧмныс 
кылыштӧ ылысянь тшук.
На бӧрвыв ен эж ся н ь  н...ӧжйӧник 
чӧлалӧ медводдза лым.

(В . Чисталёв.)

О бъяснит мед кывъя прилагательнӧйяслы сь гиж анногсӧ.

163.

Гиж  висьтсӧ скобкаястӧг, скобкаяс пытшкын сетӧм  мед да  медся 
кы въяссӧ прилагательнӧйяскӧд гиж  правильнӧя.

ДУБ.

Д у б — (медся) крепыд пу. Дуб вермас сё воясӧн куй­
лыны ваын. Сэки сійӧ сӧмын сьӧдӧдас да лоас ещӧ на 
крепыдджыкӧн. Дуб вежӧдӧ (медся) сёрӧн. Вӧрын нин 
веж, а сійӧ ӧтнасӧн сулалӧ коръястӧм. Но арнас тайӧ пу­
ыс дыр сулалӧ (мед) мича да (мед) веж.

164.

В у д ж ӧ д  роч пр едл ож ени еяссӧ  коми кыв вылӧ д а  гиж . Визьнит  
улітіы с волнистӧй визьӧн мед да медся кывъя прилагательнӧйяссӧ да  
ӧти визьӧн сущ ествительнӧйяссӧ, кодъ яск ӧд  найӧ йитчӧны.

1. СССР — самая болыная, самая богатая и самая 
сильная в мире страна. 2. Печора — самая длинная рена 
в Коми республике. 3. Лучшей доярке нашего района дали 
высшую награду Родины — орден Ленина. 4. Самые луч- 
шие пионеры нашей школы этим летӧм побывали в Артеке.
5. Мой отец работает в совхозе на самом мощиом тр ак ­
тора.

165.

Г иж , точкаяс м естаас содтав  мед л и бӧ медся кывъя прилагатель­
нӧйяс.

1. Ай йӧра — войвыв муын олысь ... зверь.
2...........  лэбачьясыс вӧрын — пыстаяс.
3. Лена ӧктіс ... дзоридзьяссӧ да кутіс кыны юр кытш.
4...........  рисунокъясыс выставка вылын вӧліны - Вася

Ковалёвлӧн. \
5. Коля Канев гожӧмнас кыскаліс видз вылын юръяс 

... вӧвнас.
6. ... отсасьысьнас таво видз вылын вӧлі Геня Кузьмин.

О т с ӧ г  в ы л ӧ  к ы в ъ я с :  медся ичӧт, медмича,
медыджыд, медся бур, медъён, медзіль.

166.

Гиж  дж еньы дик висьт д зор и дзь яс чукӧртӧм йылысь. В исьтад пырт 
мед л ибӧ медся кывъя лӧсялана прилагательнӧйяс д а  улітіы с визьнит 
найӧс волнистӧй визьӧн.

-ИНИН ( - Ш И К )  СУФФИКСА ПРИЛАГАТЕЛЬНӦЙЯС
ГИЖАННОГ

167.

Лы ддьы , сэсся  инды висьтсьыс -инин (-іник) суф ф икса прилагатель- 
нӧйяссӧ д а  объяснит налысь гиж анногсӧ.

ТУЛЫСЛӦН лов шы.

Тулыс! Мыйта радлуныс да мичлуныс тайӧ дженьыд­
іник кывъяс! Помасис март. Лунъясыс лоины кузьӧсь. 
Пыдӧстӧм лӧзіник енэжыс сӧстӧм, быттьӧ ваӧн мыськӧма. 
Водз садьмӧ мам кодь мелі шонді. Сявкнитас ассьыс лы ш ­

кыдіник югӧръяссӧ вӧр-ва пасьта да заводитас тэрмасьтӧг 
шлывгыны аслас веськыд туйӧд. Быдлаӧ инмалӧ сылӧн 
пӧсь кывйыс: то нюлыштас вӧсньыдіник коркаӧн вевттьы-

сьӧм лымсӧ, то небыдика малыштас пуяслысь жебиник на 
вожъяссӧ, сарӧгӧсь кокъяссӧ. Ш оныдджык лунъясӧ туйяс 
вывті писькӧдчӧны варовиник шоръяс. (Я. Коданёв  серти).

Инды висьтсьыс обр азн ӧй  вы раж ениеяс, сравнениеяс.

Г иж  висьтсӧ точкаяс м естаас и л ибӧ і букваяс содталӧм ӧн  да  
объяснит -иник (-іник) суф ф икса прилагательнӧйяслы сь гиж анногсӧ.

Миян ӧшинь улын быдмӧ льӧм пу. Тайӧ лӧсьыд...ник 
пашкыр...ник пусӧ садитлӧма на пӧрысь бабным. А миян 
дед пу горулас вӧчӧма ляпкыд...ник пельк...ник пуклӧс.

Ми ёна радейтам пукавны тані тулысын. Льӧм пуыс 
сэки сук...ник вожъяса, гырысь коръяса. Еджыд-еджыд 
дзоридзьяс вевттьӧны ставнас пусӧ. Сы дінысь ӧвтӧ чӧс­
кыд...ник дукӧн, коді кыдзкӧ ас ногыс кольмӧдыштӧ юртӧ, 
лэптӧ ловтӧ.

С етӧм сущ ествительнӧйяс д о р а с  содтав  -иник (-іник) суф ф икса при­
лагательнӧйяс. Ч оры д парнӧй согласнӧйяс бӧры н гиж  і буква.

168.

Л Ь Ӧ М  ПУ.

169.

детинка ... пув 
... коз пу 
... вӧр

мач
кыр
понпи

. ю
кӧч

О б р а з е ц .  Н эриник детинка. Л я п кы д ін и к  ю.

170.

С етӧм прилагательнӧйяслы  гиж  паны д в еж ӧр таса  кывъяс:

кузиник
паськыдіник

шочиник — 
пӧрысиник — 
вӧсньыдіник — 
тэрыбиник —

косіник
лёкиник

К аж итчана прилагательнӧйясӧн думы ш т куим п редлож ение.

Сетӧм  кывъяссьы с ар тм ӧд -иник (-іник) суф ф икса прилагательнӧй­
яс, содтав  на д ін ӧ  сущ ествительнӧйяс д а  гиж .

Тэрыб, том, нэр, гӧгрӧс, лёк, пельк, блед, кизьӧр, шоч, 
сьӧд.

О б р а з е ц .  Сьӧд — сьӧдіник понпи.

171.

172.

Гиж  понпи йылысь дж еньы діник  сочинение-описание. С очинениеад  
пырт -иник (-іник) суф ф икса прилагательнӧйяс д а  улітіы с визьнит н а­
йӧс волнистӧй визьӧн.

173.

Л ы ддьы  висьтсӧ да  висьтав содер ж ан и есӧ . Висьтыслы сет ним. Г иж  
-иник (-іник) суф ф икса прилагательнӧйяссӧ сущ ествительнӧйяскӧд.

Таво пышкай гозъя поздысисны выль местаӧ. З іль  л э ­
бачьяс ваялісны косіник турун сіяс, посньыдик гӧнторъяс. 
Мичаник поз артмис: гӧгрӧсіник, небыдіник, шоныдіник.

Энь пышкай пуктіс сэтчӧ некымын гӧгрӧсіник кольк 
да пуксис пӧжны. Со ичӧтик колькъяссьыс петісны пос­
ньыдик пиян. Пышкайяслӧн удж лои унджык. Пияныс 
мыччысисны гӧнтӧмӧсь, синтӧмӧсь, а вомъясыс налӧн пыр 
вӧліны паськыдӧсь, сёйны корисны.

Сэсся пышкайпиян быдмисны. Ӧні найӧ кыпӧдчылісны 
нин нэриник кокъяс вылас, паськӧдлісны бордъяснысӧ. 
Бать-мам нимкодясисны на вылӧ видзӧдӧмӧн. (Л . П алкин 
серти.)

С етӧм план серти гиж  и злож ение, кытчӧ пырт гиж ӧм  кыв сочета- 
ниеястӧ.

П л а н .

1. Пышкайяс поздысисны выль местаӧ.
2. Лӧсьыдіник поз артмис.
3. Пышкайпиянӧс вердӧм.
4. Бать-мам нимкодясьӧны.

м
КОДЬ  С У Ф Ф И К С А  П Р И Л А Г А Т Е Л Ь Н Ӧ Й Я С

174.

Сетӧм кывъяссьыс ар тм ӧд -кодь суф ф икса прилагательнӧйяс, с о д ­
тав на д ін ӧ  лӧсялана сущ ествительнӧйяс да  гиж .

Паськыд, юмов, сьӧкыд, збой, визув, тэрыб, небыд, 
сӧстӧм, жугыль.

О б р а з е ц .  П аськы д  — паськыдкодь видз.

175.

-Кодь суф ф икса прилагательнӧйяс да сравнениеяс д ор ас гиж  л ӧся ­
лана сущ ествительнӧйяс.

Из кодь сьӧкыд ... . Сьӧкыдкодь ... . Д ивӧ кодь мича 
... . Мичакодь ... . Синва кодь сӧдз ... . Сӧдзкодь ... . 
Варыш кодь повтӧм ... . Повтӧмкодь ... . Енэж кодь лӧз 
... . Лӧз ... .

Висьтав -кодь гиж анног йылысь правилӧсӧ.

176.

Сетӧм сущ ествительнӧйяс д ор ас гиж  -кодь суф ф икса прилагатель­
нӧйяс л ибӧ сравнениеяс, объяснит налысь гиж анногсӧ:

... поводдя ... йӧрапи ... мыльк

... кодзув ... вӧралысь ... увтасін

... лысва ... пон ... му

О б р а з е ц .  Ю гы дкодь кодзув. Синва кодь сӧдз лысва.

177.

Сетӧм прилагательнӧйяс отсӧгӧн  л ӧсь ӧд  сравнениеяс.

Тэрыб, кузь, кокньыдик, шыльыд, сӧдз, небыд, скӧр.

О б р а з е ц .  Кӧр кодь тэрыб морт.

178.

В ел ӧд  кы вбурсӧ наизусть д а  гиж  паметь серти. Визьнит улітіы с  
волнистӧй визьӧн сравнениеяссӧ д а  объяснит кодь гиж анног.

М Е Д В О Д Д З А  ЛЫ М.

Ы влаыс еджыд, Небыдик — гӧн кодь,
Ы влаыс югыд: Кокньыдик — тӧв кодь:
Усьӧма небыдик лым. Тӧкӧтьӧ му бердас инмӧ.

(В . Л ы тки н .)

О бъяснит м е дв о д д за  кывлысь гиж анногсӧ.

179.

Г иж  висьтсьыс -кодь суф ф икса прилагательнӧйяссӧ да  сравнениеяс­
с ӧ  сущ ествительнӧйяскӧд> к одъ я ск ӧд  найӧ йитчӧны. -К одь-сӧ  гиж  п ра­
вилӧяс серти.

Ш ТО РМ  ЗАВОДИТЧӦМ .

Луннас море вӧлі мича, рам да шань. Вӧлі сэтшӧм 
лӧнь, весиг пуяс вылысь кор эз вӧрзьыв.

Рытнас заводитчыліс гырысь (кодь) войтъяса неыджыд 
зэр. Но пемдытӧдзыс бӧр кобис. Мича енэжын ӧзйисны 
би (кодь) югыд кодзувъяс. Неважӧн тӧлысьыс вӧлі ж уга­
лӧм тасьті (кодь), а ӧні лоӧма эзысь тарелка (кодь). И 
сӧмын на сійӧ мыччис кымӧссӧ море сайсянь, кыдзи ва 
вылыс серӧссис. Д ы ш а да лёк ногӧн югзисны гӧра мо­
рӧсъяс.

Виччысьтӧг лыбис лэчыд (кодь) тӧв. Быд здукӧ пӧльтіс 
сійӧ пыр ёнджыка и ёнджыка. Море гызис, и заводитчис 
ён (кодь) шторм.

Висьтав, кыдзи м оре вылын заводитчӧ Шторм.



Гиж игм озы д точкаяс м естаас содтав  -кодь суф ф икса лӧсялана при­
лагательнӧйяс.

З ІЛ Ь  ч е л я д ь  к о т ы р .

Гожся каникулъяс. Ичӧтджык школьникъяс зіля у д ж а­
лӧны школадорса ... град йӧрын. Найӧ дӧзьӧритӧны град 
выв пуктасъяс бӧрся. Тані быдмӧ ... сёркни, ... морков. 
Клумбаясын паськалӧмаӧсь ... дзоридзьяс. Град йӧр бокын 
радӧн-радӧн нюжӧдчӧмаӧсь ... ӧмидз да сэтӧр кустъяс.

О ктябряталӧн ... киясыс удитӧны унатор вӧчны. Найӧ 
киськалӧны дзоридзьяс и пуктасъяс ... ваӧн, весалӧны 
градъяс ёг турунысь.

Арнас велӧдчысьяс чукӧртасны озыр урожай.

С о д т а л ӧ м  в ы л ӧ  к ы в ъ я с :  ыджыдкодь, гырысь­
кодь, тшӧкыдкодь, мичакодь, тэрыбкодь, пашкыркодь, 
сӧстӧмкодь.

И нды  торйӧдан  ъ -а  д а  ь-а кывъяс д а  объяснит налысь гиж анногсӧ.

181.

Г иж  висьтсӧ скобкаястӧг. К одь-сӧ гиж  прилагательнӧйяскӧд ӧтлаӧ, 
сущ ествительнӧйяскӧд —  торйӧн.

П ОХ ОДЫ Н.

Ы влаыс вӧлі пемыд (кодь) на, кор пионеръяс мӧдӧд­
чисны походӧ. Найӧ сьӧрсьӧн-бӧрсьӧн мунісны векньыд 
(кодь) вӧрса трӧпа кузя.

Со туйсӧ вомӧналіс визув (кодь) ичӧтик ёль. Ваыс 
ёляс йи (кодь) кӧдзыд, синва (кодь) сӧстӧм. Пионеръяс 
чӧсмасьыштісны ёльса ваӧн да мӧдӧдчисны водзӧ.

А вот ыджыд (кодь)кушин. Кутшӧм гаж а  тані! Л ӧ ­
сьыд (кодь) шойччанін артмас!

182.

Г иж  прим еръяссӧ скобкаястӧг. К одь-сӧ гиж  правилӧяс серти.

1. Свинеч (кодь) руд кымӧръяс сьӧкыда шлывгисны 
керка вевтъяс весьтті. 2. Улльӧв (кодь) небыд тӧв лун­
вывсянь пӧльтӧ, вайӧдӧ чӧскыд кӧр, лӧсьыда чужӧмад ӧв-

180 .

то.. 3. Пуксис шоныд (кодь), мича (кодь) поводдя. 4. Э ж ­
ва дорсянь кӧ рытнас видзӧдны, сиктным миян кар (кодь) 
мича. 5. Ш кола дорын быдмӧны мича (кодь) кудриа кыдз 
пуяс, пашкыр (кодь) льӧм пуяс. 6. Сы (кодь) пельк да 
сюсь детинкаыс мӧд оз сюр.

Висьтав, кы дзи гиж сьӧ кодь сущ ествительнӧйяскӧд, прилагатель- 
нӧйяскӧд, м естоим ениеяскӧд.

О бъяснит зап ятая  пуктӧм м ӧд  предлож ениеы сь. %

183.

Сетӧм п р едл ож ени еяссӧ  гиж  сэтш ӧм пӧрадокӧн , м ед  артм ас висьт.

ВУГРАСЬӦМ.
Ч

1. Мунісны векньыдкодь трӧпа кузя вӧрса ты дорӧ.
2. Сулаліс мичакодь поводдя. 3. Со и петкӧдчис на син 
водзӧ ыджыдкодь ты. 4. Водз асылын Петя да Вася мӧдӧд­

чисны вуграсьны. 5. Тайӧ пыжсяньыс детинкаяс и кутісны 
вуграсьны. 6. Регыд мысти Петя лэптіс ыджыдкодь ёкыш­
ӧс, а Васялы сюри паськыдкодь ляпа. 7. Берег вылын 
куйліс пыж. 8. Чери сёйис азыма. 9. Бур и юква артмас! 
10. Кыйисны унакодь чери.

У літіы с визьнит волнистӧй визьӧн прилагательнӧйяссӧ да  ӧти визьӧн  
сущ ествительнӧйяссӧ.

Инды і букваа кывъяс д а  объяснит налысь гиж анногсӧ.

СЛОЖНӦЙ ПРИЛАГАТЕЛЬНӦЙЯС ГИЖАННОГ

184.

С етӧм  сущ ествительнӧйяс д о р а с  гиж  кык ӧткодь кывйысь артмӧм  
л ӧсялана слож н ӧй  прилагательнӧйяс.

Ю, дзоридзьяс, поводдя, вотӧс, енэж, чышъян.

О б р а з е ц :  П аськы ды сь-паськы д ю. М ича-м ича дзо­
ридз.

К аж итчана кыв сочетаниеясӧн думы ш т д а  гиж  куим п редлож ение.

185.

Кывъяссьыс ар тм ӧд сл ож н ӧй  рӧм  петкӧдлы сь прилагательнӧйяс да  
гиж  найӧс л ӧсялан а сущ ествительнӧй яснӧ д  ӧттш ӧтш .

алӧй еджыд нюдз гӧрда
кольк лӧз яр еджыда
кельыд гӧрд лӧза югыд
лӧзов виж сьӧда виж

О б р а з е ц .  Л ӧзовъедж ы д тшын. Л ӧза-гӧрда  кепысь.

186.

С лож нӧй прилагательнӧйяс д о р а с  гиж  лӧсялана сущ ествительнӧйяс. 
О бъяснит прилагательнӧйяслы сь гиж анногсӧ.

кельыдлӧз енэж  сьӧда-еджыда ...
турунвиж ... чера-пищаля ...
алӧйгӧрд ... джуджыдысь-джудж ыд ...
лӧзовъеджыд ... донаысь-дона ...

187.

Гиж  сӧмын сл ож н ӧй  п р и л агател ьн ӧй я с^ , на д ін ӧ  ассяньы д содтав  
лӧсялана сущ ествительнӧйяс.

Коляоз, югыдгӧрд, яръюгыд, Мезень дорса, бипур, 
паськӧм, лӧддза-номъя, чеччалӧны-йӧктӧны, варовысь-ва- 
ров, мыськалӧ-пожъялӧ, зільысь-зіль, пемыдвиж.

О б р а з е ц .  Ю гы дгӧрд  платтьӧ.

Висьтав, кутш ӧм кы всикасъясӧн лоӧны  м ук ӧд кывъясыс.

188.

Висьтсьыс гиж  сл ож н ӧй  прилагательнӧйяссӧ сущ ествительнӧйяскӧд, 
к одъ я ск ӧд  найӧ йитчӧны, объяснит налысь гиж анногсӧ.

С У В О РО В С КӦ Й  У ЧИ Л И Щ Е Ӧ .

А нёль лун мысти тёпканъяса паськыд-паськыд улича 
кузя Ваня Солнцев восьлаліс ефрейтор Биденкокӧд. М ыш­
ку саяс детинкалӧн вӧлі турунвиж рӧма вещевӧй мешӧк.

Тайӧ мешӧкас вӧлі зэв уна колана и ковтӧмтор. Сэні 
\ вӧлі букварь да компас. Кельыдгӧрд мыльницаын вӧлі 

майтӧг да розьяса югыдвиж футлярын зубнӧй щӧтка. Вӧлі 
зубнӧй порошок, емъяс, сунис, сапожнӧй щӧтка. Вӧлі сви- 
нӧй тушёнка банка, ичӧтик лӧза-гӧрда мешӧкын сакар, 
истӧг кӧрӧбкаясын сов да чай. Вӧлі кружка, вомӧн ворсан 
гудӧк, ёсь доръяса некымын пӧлӧс осколок, немецкӧй пу­
лемётысь кык сикас мичаник патрон. Вӧлі тупӧсь нянь да 
сё шайт деньга, а сідз ж ӧ  капитан Енакиевлӧн погонъясыс.

Ваня да Биденко мунісны кар пырыс да сувтісны ко­
лоннаяса да аркаяса ыджыдысь-ыджыд керка водзӧ. Тані' 
вӧлі суворовскӧй училище. (В. Катаев  серти.)

Висьтав, кутш ӧм книгаысь тайӧ отрывокыс.

189.

Гиж  кыв сочетаниеяссӧ. Скобкаясы н сетӧм  сл ож н ӧй  прилагательнӧй- 
яссӧ гиж  правилӧяс серти (ӧтлаы н либӧ черточка пыр) да  объяснит  
налысь гиж анногсӧ.

Алӧй (гӧрд) кыа. Пемыд (гӧрд) ситеч. Бурысь (бур) 
йӧз. Мича (мича) лунъяс. Помтӧм (дортӧм) вӧр. Чера 
(пищаля) кыйсьысь. Сьӧда (еджыда) кыӧм кепысь. Е д ж ­
гов (виж) турун. Ю (дорса) видзьяс.

190.

Гиж  п р едл ож ени еяссӧ  скобкаястӧг. С кобкаясы н сетӧм  прилага- 
тельнӧйяссӧ гиж  правилӧяс серти; висьтав, кор прилагательнӧйяс ги ж ­
сьӧны ӧтлаы н, а кор —  черточка пыр.

1. Ӧдйӧ лэбалысь кымӧръяс костӧд петкӧдчис (яр 
югыд) шонді. 2. Пуяслӧн (ню дзвиж) коръясыс вевттьысьӧ­
маӧсь рудов бусӧн. 3. (Лӧза вижа) югӧръяс котралісны 
енэжлӧн войладор бокті. 4. Вӧр делянкаӧ кайисны (чера 
пилаа) йӧз. 5. Сиктын ӧдйӧ лыбӧны (выльысь выль) стрӧй­
баяс. 6. Ыб вылын мыччысис (мича мича)- ӧзим.

191.

Рочӧн  сетӧм  кыв сочетаниеяссӧ в у д ж ӧ д  коми кыв вылӧ д а  гиж , 
объяснит налысь гиж анногсӧ.

Темно-синее платье. Светло-синяя рубашка. Голубыс 
цветы. Очень красивое здание. Черно-белый свитер. Боль- 
шущий камень. Ж елтый карандаш. Зелёная листва. Очень 
высокий берег.

192.

Гиж  вопросъяс вылӧ ӧтветъяс, сэтчӧ пырт ӧтлаы н л ибӧ черточка  
пыр гижсьы сь лӧсялана прилагательнӧйяс.

1. Кутшӧм рӧма дзоридзьяс быдмӧны тіян школадорса 
клумбаясын?

2. Кутшӧм рӧма чышъянъяс позьӧ ньӧбны тіян м ага­
зинысь?

3. Кутшӧмӧн частӧджык овлӧ енэжыс гожӧмын да ку­
тшӧмӧн — арын?

4. Кутшӧм карандашъясӧн тэ краситан «Гожӧм» тема 
вылӧ ассьыд рисуноктӧ?

193.

Сетӧм  вопросъяс серти гиж  н еы дж ы д сочинение-описание асл ад  
ёрт йывсьыд. С очинениеад пырт ӧтлаы н да  черточка пыр гижсьы сь  
сл ож н ӧй  прилагательнӧйяс.

В о п р о с ъ я с :

1. Коді тэнад ёртыд?
2. Кутшӧм сылӧн чужӧмыс, юрсиыс, синъясыс?
3. Кутшӧм паськӧм частӧджык новлӧ?
4. Мый медся ёна тэныд кажитчӧ ёртыдлӧн оласногысь?

ПРИЛАГАТЕЛЬНӦЙ ГИЖАННОГ ВЫЛӦ 
КОНТРОЛЬНӦЙ УДЖЪЯС

194.
Л ы ддьы , сэсся гиж  кы вбурсӧ скобкаястӧг. С кобкаясы н сетӧм с л о ж ­

нӧй п р и л агател ьн ӧй я с^  гиж  правилӧяс серти, точкаяс м естаас содтав  
колана букваяс.

ГОЖӦМ  помын.
(Яр югыд) шонд.. . ЛӦН Н . . . М Ы С  

пакталӧ, сьылӧ и вошӧ: 
быттьӧкӧ кыр горув тупыль 
гӧгыль...чӧ (вой вывса) гожӧм.
Зэв регыд (турун виж) корйӧн, 
ошйысьӧ (вӧр дорса) пипу:
(мед воддза) пужйӧн и со...чӧ, 
лоӧ, кыдз ӧгыра бипур. (А . Ванеев.)

Визьнит небы д парнӧй согласнӧй  букваяссӧ. И ндав образн ӧй  вы ра­
ж ениеяссӧ.

195.
Н ӧдкы въяссӧ гиж  скобкаястӧг. С кобкаясы н сетӧм  кы въяссӧ в о д д з а ­

ясы скӧд гиж  правильнӧя, инды, кутш ӧм кы всикасъясӧн найӧ лоӧны .

1. Мича (мича) ныв град йӧрын пукалӧ, коді видзӧдлас, 
сійӧ и бӧрддзас. 2. Китӧм (коктӧм), ӧшинь улын шутьлялӧ, 
ворота восьтӧ. 3. Гӧгрӧс (кодь), а абу тӧлысь, юмов 
(кодь), а абу сакар, бӧжа, а абу шыр. 4. Рудов (сьӧд) 
понпи, оз курччась, оз увт, а керкаӧ оз лэдз. 5. Тайӧ эш ­
кыныс эськӧ мед (ыджыд) да мед (мича), но ставыс розя.

Т ӧдм ав нӧдкы въяссӧ д а  кы въяссӧ гиж  слогъяс вылӧ ю клӧм ӧн с ід з , 
м ед позис вудж ӧдн ы  строкаы сь строкаӧ.

196.
В исьтсӧ гиж  скобкаястӧг, С кобкаясы н сетӧм  прилагательнӧйяссӧ  

ги ж  правильнӧя, точкаяс м естаӧ содтав  колана букваяс.

И РИСКА .

Миян эм радейтана кань. Нимыс сылӧн Ириска. Ирис- 
ка мичаник да пелькиник. Руд...ник небыд гӧна, кыз (кодь)

лапаяса, пашкырысь (пашкыр) бӧжа. Б ӧж  помыс лым 
(кодь) еджыд. Ныр-вомыс каньлӧн сӧстӧм...ник, лӧ ­
сьыд...ник. Усъясыс кузьысь (кузьӧсь), синъясыс турун 
(вижӧсь). Сувтса пельяссӧ пыр чошкӧдӧма: кыйсьӧ кӧть 
узьӧ-мойдӧ.

А кутшӧм сюсь Ириска! Ш ыръясыдлы вӧлятӧ оз сет. 
Мед сӧмын кылас налысь шысӧ, пыр и кутас найӧс.

197.

Д ум ы ш т да  гиж  бы д правилӧ вылӧ ӧти примерӧн: ӧтлаы н д а  чер- 
точка пыр гижсьы сь слож н ӧй  рӧм петкӧдлы сь, мед кывъя, -кодь да  
-иник (-іник) суф ф иксъяса прилагательнӧйяс сущ ествительнӧйяскӧд  
йитӧмӧн.

198.

Гиж , кутш ӧмӧн овлӧ гож ся  к адӧ  вӧрса кушин. С очинениеад пырт 
сетӧм  кыв сочетаниеяс, гиж  найӧс правильнӧя скобкаястӧг.

Паськыд (кодь) кушин. Д ивӧ (кодь) мича. Пашкырысь 
(пашкыр) кыдзьяс. Невеста (кодь) мича льӧм пуяс. Д ж у ­
джыдысь (джуджыд) турун. Мича (мича) дзоридзьяс. 
Кольк (виж) катшасинъяс. Кельыд (лӧз) колокольчикъяс. 
Лӧзов (еджыд) кӧкаканьяс. Небыд...ник тӧвру. Чӧскыд 
(чӧскыд) кӧр, сӧстӧм (сӧстӧм) сынӧд, долыд (долыд) 
лолыдлы.

199.

Гиж  сочинение-описание пон йылысь сетӧм  план серти. С очинениеад  
пырт ӧтлаы н да черточка пыр гижсьы сь слож н ӧй  рӧм петкӧдлы сь, 
мед кывъя, -кодь да  -иник (-іник) суф ф иксъяса прилагательнӧйяс да 
визьнит найӧс улітіы с волнистӧй визьӧн.

П л а н :

1. Радейтана понлӧн ним.
2. Сылӧн ортсыса вид (ыджда, гӧн, кокъяс, ныр-вом, 

пельяс, бӧж, нырис).
3. Понлӧн оласног.
4. Пон бӧрся дӧзьӧр.

200.

Д ж ен ьы дик а опиш ит, кыдзи пасьтасьӧны  пионеркаяс торж ественнӧй  
сбор  к еж лӧ. С очинениеад пырт ӧтлаы н л ибӧ черточка пыр гижсьысь  
слож н ӧй , мед кывъя, -кодь д а  -иник (-іник) суф ф иксъяса прилага­
тельнӧйяс да  увсяньы с визьнит найӧс волнистӧй визьӧн.

201.

Л ы ддьы  висьтсӧ, инды п р и л агател ьн ӧй я с^  сущ ествительнӧйяскӧд. 
Л ӧ сь ӧ д  план да  гиж  и злож ение. И зл о ж ен и еа д  пырт сл ож н ӧй  прилага- 
тельнӧйяссӧ, правильнӧя ги ж  любуйтчыны, тювъялісны кывъяс.

ТУВСОВ Ю.

Мичаысь-мича тувсовъя лун кыскӧ татчӧ пӧрысьӧс и 
том йӧзӧс. Кодлы абу окота сулалыштны джуджыдысь- 
дж удж ы д кыр йылын да любуйтчыштны тувсовъя ойдӧм 
юӧн!

Паськыд-паськыд ю вывті ӧтарӧ-мӧдарӧ тювъялісны 
моторкаяс. Быттьӧкӧ найӧ нарошнӧ мыччӧдлісны йӧзыслы 
выльӧн на краситӧм бокъяснысӧ. Ӧтияс юсь кодь еджыдӧсь, 
мӧдъяс турунвиж рӧмаӧсь, коймӧдъяс краситӧма пемыдлӧз 
краскаӧн.

А ю шӧрӧдыс кывтісны катеръяс да кыскисны ыджыд­
ысь-ыджыд пуръяс.

СЛОЖНӦЙ ПРЕДЛОЖЕНИЕЯС

202.

В ы разительнӧя лыддьы кы вбурсӧ, восклицательнӧй п редлож ени еас  
гӧл ӧсн ад  петкӧдлы ш ензьӧм , гӧрдитчӧм . Инды сэты сь слож нӧй  п р ед­
л ож ен и еяссӧ , тор йӧд  п одл еж ащ ӧй яссӧ  да  ск азуем ӧйяссӧ.

АРСЯ.

Гожӧмыс тай арлань кежис,
Парма рӧмсӧ ассьыс вежис.
Коръя вӧрыс быттьӧ сотчӧ,
Сэні зіля ныв-зон вотчӧ.

Арыс кӧть и зумыш петіс,
Вотӧсъястӧ уна сетіс.
Ошлӧн сідз ж ӧ  уджыс пуӧ —
Регыд сійӧ водас гуӧ.
Сьӧлапи нин чипсӧ-сьылӧ.
Дозмӧр мамлӧн коткӧм кылӧ.
Кыпыд ж ӧ нин мича арнас
Миян паськыд коми парма! (Е . Уляш ев.)

О бъяснит торйӧдӧм  кывъяслысь гиж анногсӧ.

203.

Л ы ддьы  висьтсӧ колана интонацияӧн, индӧм знакъясӧ вӧчав п а у за ­
яс. Висьтав, мыйла П етя батьлӧн трактор вы лас дӧл ал іс  ичӧтик гӧрд  
флагыс.

ТРА К ТО Р В Ы Л Ы Н  Г Ӧ Р Д  ФЛАГ.

Петялӧн батьыс /  совхозса тракторист. Кутшӧм сӧмын 
удж / оз вичмыв сиктад / механизаторыдлы!

Воис тулыс, і /  и Петялӧн батьыс /  аслас тракторӧн /  
гӧрӧ совхозса муяс. У джалӧ сійӧ /  сьӧлӧмсяньыс, /  и 
сиктса йӧз /  пыр ошкӧны зіль трактористӧс.

Тӧрыт Петя /  кайис ыб вылӧ /  батьыс дорӧ, /  а сылӧн 
трактор вылас /  дӧлалӧ /  ичӧтик гӧрд флаг.

— Мыйла нӧ, батьӧ, флагсӧ трактор вылад ӧшӧдін?— 
юалӧ пиыс.

— Тӧрыт менам тракторӧй гӧрӧм кузя кык норма тыр­
тіс, и совхозса веськӧдлысьяс ӧшӧдісны гӧрд флаг. Ме, 
пиукӧй, водзын мунысьяс радын.

Петя батьсьыс оз ж ӧ  думайт кольччыны, сійӧ кӧсйӧ бу­
ра помавны велӧдчан во.

Инды слож н ӧй  пр едл ож ени еяссӧ , объяснит зап ятаяяс пуктӧм.

204,

П рӧстӧй предлож ениеяссьы с л ӧсьӧд  сою зтӧг  л ибӧ и, а, но сою зъ яс  
отсӧгӧн слож н ӧй  предл ож ени еяс. П рӧстӧй п редл ож ен и ея ссӧ  ӧ т а -м ӧ д ­
сьыс тор йӧд  зап ятаяясӧн , ул ітіы с визьнит п одл еж ащ ӧй яссӧ  д а  сказу-  
ем ӧйяссӧ.

1. Войся енэжӧ быльснитӧ тӧлысь. Ы влаыс гӧгӧрбок 
югзис. 2. Витя кыйис черисӧ пыжсянь. Сылӧн ёртыс вугра-

сис дж удж ы д берегсянь. 3. Ме кӧсйи ветлыны вуграсьны. 
Поводдяыс торксис. 4. Войвывсянь енэжыс вевттьысис руд 
кымӧрӧн. Пондіс сапкыны-усьны еджыд гӧн кодь лым.
5. Ми ӧшӧдім кыдз пу вылӧ кормушка. Пыр ж ӧ  пуксисны 
сэтчӧ варов пыстаяс.

Т орйӧдӧм  кывъяслысь объяснит гиж анногсӧ.

205.

йитлы  прӧстӧй пр едл ож ени еяссӧ  слож н ӧй ясӧ; прӧстӧй п р ед л о ж е­
ниеяссӧ ӧта-м ӧдсьы с тор йӧд  зап ятаяясӧн .

И  союзӧн:
Воас шоныд гожӧм. Кокньыда лолыштас ловзьӧм 

вӧр-ва.
А союзӧн:

Ы влаыс лои дзик нин пемыд. Д ж удж ы д кыр йылын пыр 
на кылісны челядьлӧн гӧлӧсъяс.

НО союзӧн:
Д ыркодь нин мунісны челядь. Виччысяна кушин пыр 

на эз тыдовтчы.
Союзтӧг:

Небесаысь кымӧръяс эз разавны. Сэні эз дзирдав ни 
ӧти кодзув.

Улітіы с визьнит п одл еж ащ ӧй яссӧ  да сказуем ӧйяссӧ .

206.

Л ы ддьы  пӧслӧвичаяссӧ да  гиж  сл ож н ӧй  п р едл ож ени еяссӧ . Эн сорав  
найӧс однородн ӧй  членъяса прӧстӧй предл ож ени еяск ӧд .

1. Коді уджтӧг олӧ-вылӧ, сійӧ мед оз сёй-ю.
2. Оз сӧмын тувсов, но и гожся лун вердӧ.
3. Синмыд полӧ, а киыд вӧчас да он и тӧдлы.
4. Кадыд ассьыс уджсӧ вӧчӧ, оз миянлысь узьӧмтӧ 

виччысь.
5. Д зуртан  пу нэмсӧ дзуртӧ, а няргысь морт нэмсӧ 

няргӧ.

6. Мый т э  гӧран-кӧдзан, с і й ӧ  и петалас.

_  7. Сырчиклӧн вӧсни кокыс, но йи чегъялӧ.

Ӧти слож н ӧй  п р едл ож ени е разбери т членъяс серти.
Висьтав, кыдзи тэ гӧгӧрвоан квайтӧд д а  си зи м ӧд п ӧсл ӧ в и ч а я с^ .

207.

Гиж  первой став прӧстӧй предл ож ени еяссӧ , а сэсся  слож н ӧй яссӧ , 
индав сэты сь п одл еж ащ ӧй яссӧ  да  ск азуем ӧйяссӧ.

1. Ытшкысьяс пукалісны пыжын да мылаа сьылісны.
2. Сьыланкыв юргис, а шоныд тӧвру ӧвтіс сьылысьяслы 
чужӧманыс тувсовъя чӧскыд дукӧн. 3. Ми прӧйдитім не­
ыджыд рас, и шуйгавылын югнитіс паськыд юлӧн вер­
кӧсыс. 4. Ю берег вылӧ ми ӧзтім неыджыд бипур да пук­
сим сы гӧгӧр шойччӧдны мудзӧм кокъяснымӧс. 5. Гортӧ 
воим экскурсия вылысь пемдігӧн нин. 6. Рытнас вӧлі шо­
ныд, но буситыштіс зэр.

Висьтав, мыйӧн торъялӧ слож нӧй  предлож ени е прӧстӧйсьы с.

208.

Д ум ы ш т да гиж  сою зтӧм  да  и, а, но сою зъ ясӧн  нёль сл ож н ӧй  п р ед ­
л ож ен и е, объяснит прӧстӧй предлож ени еяс костӧ зап ятая  пуктӧм, 
визьнитав п одл еж ащ ӧй яссӧ  да  ск азуем ӧйяссӧ.

209.

П ом ав слож н ӧй  п р едлож ени еяссӧ.

1. Заводитчасны гожся каникулъяс, и ... .
2. Коля зэв мичаа рисуйтӧ, а ...........
3. Ы влаыс лои ыркыдкодь, но ...........
4. Паськыда югнитіс чардби, ...........
5. Льӧм пу кутіс дзоридзавны, и ... .

Улітіыс визьнит п одл еж ащ ӧй яссӧ  д а  ск азуем ӧйяссӧ.

Л ы ддьы  висьтсӧ. Корсь да  гиж  вит слож н ӧй  п редлож ени е, ул ітіы с  
ӧти визьӧн визьнит п одл еж ащ ӧй яссӧ  да кык визьӧн —  ск азуем ӧйяссӧ . 
Эн сорав сл ож н ӧй  п р едл ож ени еяссӧ  однородн ӧй  членъяса прӧстӧй  
п р едлож ени еяск ӧд.

ӦШ КАМӦШ КА.

Ӧтчыд шойччан лунӧ ме мӧдӧдчи Мозын берег пӧлӧн. 
Сынӧдыс сӧстӧм. Войнас кӧдздӧдлӧм бӧрын быд пу вылын 
тыдаліс кӧч гӧн кодь пуж.

Ю сайын узьысь шонді кыпӧдчис вылӧджык, небыд лов 
шы пӧльыштіс таладорӧ. Нюмдісны зумыш козъяс, налӧн 
веж лапъяс вылысь гӧгыльтчисны медводдза войтъяс. 
Неуна мунышті водзӧ и чуйми. Дзик берег дорын сулаліс­
ны кыдзьяс да пипуяс. Найӧ сулалісны кушӧсь, но шонді 
югӧръяс улын быд чаль ӧзйис синъястӧ ёрысь чутъясӧн. 
Лыдтӧм-тшӧттӧм ичӧтик ӧшкамӧшка ворсіс шонді водзын. 
Ме вӧрзьышті местаысь, и пуяс пыр жӧ ыпнитлісны став 
бияснас. Ме сувті, но син ёран ичӧтик ӧшкамӧшкаяс эз дуг­
дыны тіралӧм ы с^ А сэсся дзирдалысь ва войтъяс эзысь 
шыӧн кутісны тёпкыны му вылӧ.

И ндав текстсьыс образн ӧй  вы раж ениеяссӧ д а  объяснит найӧс: 
узьы сь ш онді, нюмдісны  зум ы ш  козъяс да с. в.

СЛОЖНӦЙ ПРЕДЛОЖЕНИЕЫН ПУНКТУАЦИЯ 
ЗНАКЪЯС

211.

Л ы ддьы  колана интонацияӧн, инды вопросительнӧй да  восклица­
тельнӧй предлож ени еяс. Корсь сл ож н ӧй  п р едл ож ени еяссӧ  да  гиж  н а­
йӧс; кӧні колӧ, пуктав запятаяяс.

СЬӦЛА.

Ӧтчыд ме муна вӧрса прӧсекӧд. Друг кодкӧ водзвылын 
вӧрзис. Лэпті юрӧс да аддзи аслыснога сьӧдовруд лэбачӧс. 
Сійӧ котӧртіс шуйгавылӧ а сы вылысь киссис лыа.

У Мый тайӧ? И со лэбач лэбзис сы бӧрся кыптіс буса кы- 
/ | / ) мор. Д а  тайӧ сьӧла!
] Но мыйла сійӧ талун аслыснога? Ме муні водзлань да 

прӧсек бокысь аддзи гу а гу гӧгӧрыс лыа разалӧма. Тані 
шонді водзын ичӧтик вӧрса пӧтка купайтчӧма да мыссьӧ­
ма, пӧттӧдзыс коялӧма бордъяснас виж лыасӧ ас вылас.

Сьӧла саяліс вӧр к-ытшкӧ а ме дыр на сулалі сьӧла ку­
пайтчанінын. («Том натуралист»  журналысь.)

Висьтав, мый тэ выльторсӧ тӧдм алін  сьӧла йылысь.

212.

Г иж игм озы д сл ож н ӧй  пр едл ож ени еясас, кытчӧ колӧ, пуктав за п я ­
таяяс.

Ш кола дорӧ велӧдчысьяс садитісны том кыдзьяс. П ук­
сисны шоныд лунъяс и пуяс лоины вежӧсь, мичаӧсь, ӧтчы д 
ми видзӧдам а кыдзьяслысь жебиник чальяссӧ йирӧны кӧ­
заяс. Ми ӧдйӧджык котӧртім да вӧтлім пакӧститчысьясӧс.

Аскинас гырысь школьникъяс потшисны пуяссӧ и кӧзаяс 
эз нин матыстчывны быдмӧгъяс дорӧ.

213.

П ервой гиж  однородн ӧй  членъяса прӧстӧй предл ож ени еяссӧ , а с э с ­
с я —  слож н ӧй яссӧ , кытчӧ колӧ, пуктав зап ятаяяс.

1. Лун шӧр бӧрын кымӧръяс разалісны и лӧзов енэжӧ 
мыччысис яръюгыд шонді. 2. Челядь босьтісны дадьяс, 
лы ж ияс да мунісны джуджы д чой йылӧ иславны. 3. Ш уш­
тӧма шувгис вӧр тӧлыс омляліс пуяс лёкысь дзуртісны.
4. Оз весьшӧрӧ ов миян визув ю лун и вой вӧтлӧ васӧ вой­
выв мореӧ. 5. Гӧгӧр на куйлӧ лым а шоръяс нин сёльгӧны.
6. Арыс зэра но абу кӧдзыд. 7. Шойччан лунӧ кык друг 
кӧсйисны ветлыны вуграсьны но буретш сэки кутіс шлив- 
гыны-киссьыны кӧдзыд зэр.

Висьтав, мыйӧн торъялӧны  однородн ӧй  членъяса прӧстӧй п р едл о­
ж ени еяс слож н ӧй  предлож ениеясы сь.

Г и ж  висьтсӧ, слож н ӧй  да  однор одн ӧй  членъяса прӧстӧй предл ож е-  
ниеясас, кӧні колӧ, пуктав запятаяяс. Точкаяс м естаас содтав  колана  
букваяс.

ЭЖВА.

Кутшӧм гаж а Эж ва ю дорын! Сувтан дж удж ы д кыр­
кӧтш дорӧ и син водзад воссясны  уна пӧлӧс серпасъяс. 
Ылӧдз тыдалӧ паськыд ю. Лун и вой сэт... д зиж ъялӧны  
юсь кодь еджыд теплоходъяс да ёсь ныра катер...яс.

Водан лыа вылас а сійӧ к а ж и т ч ӧ  паччӧр кодь шоныд. 
Л ы аы с еджыд-еджыд сэні ни ӧти ёг абу. Ю пӧлӧн л...балӧ- 
нга тэрыб чикышъяс. Найӧ кыпӧдчыласны сӧдз ен эж л ан ь  
а сэсся сунгысьласны дзик му бердӧдз. (И . Коданёв серти).

М едбӧр ъ я  предлож ениесьы с ул ітіы с визьнит п о д л е ж а щ ӧ й ^  да  ск азу- 
ем ӧйяссӧ.

215.

Г и ж  нӧдкы въяссӧ, кытчӧ колӧ, пуктав запятаяяс. О бъяснит знакъяс  
тэчӧм сӧ. Точкаяс м естаас пуктав кольӧм букваяссӧ да  объяснит налысь 
гиж анногсӧ.

1. Кык вок пышйӧны ӧта-мӧднысӧ оз кольны.
2. Кӧть кыдз сійӧ мунӧ а бӧр...я кокъясыс век панйӧны 

воддзаяссӧ.
3. Абу ловъя а мортӧс велӧдӧ.
4. Менӧ частӧ корӧны видчысьӧны ме петкӧдча и ста­

выс меысь дзебсьӧны.
5. Ваын чужис но ваысь полӧ.
6. Ичӧт-ичӧт ныв но быдӧнӧс вурӧ-вӧчӧ.
7. Сьӧд...ник ичӧтик пон куйлӧ оз курччась ни оз увт а 

керкаӧ йӧз оз вермыны пырны.
Б ӧръя п р едл ож ен и есӧ  разберит членъяс да кы всикасъяс серти.
(Н ӧдкы въясы с: книга, сов, зэр , кокъяс, ем , томан, кӧч.)

216.

Лы ддьы , сэсся висьтав со дер ж ан и есӧ . Л енинлӧн кутш ӧм бур каче­
ство йылысь тэ тӧдм алін  висьтсьыс? И нды  татысь куим сл ож н ӧй  п р ед ­
л ож ен и е, объяснит зап ятаяяс тэчӧм.

МИЧА РУЧ.

Ӧтчыд ёртъясыс решитісны нуӧдлыны Ленинӧс ручӧс 
кыйны. Вӧравны заводитісны флажокъясӧн. Вӧр гӧгӧр,

вӧлі ручлӧн позйыс, сувтӧдалісны гӧрд флажокъяс. 

Вӧралысьяс сувталісны асланыс местаясӧ, и Владимир 
Ильич сувтіс ыджыд пожӧм сайӧ.

Друг ичӧтик коз пу сайсянь виччысьтӧг мыччысис руч. 
Сійӧ видзӧдліс бӧрвылас, нюжӧдіс голясӧ, исаліс воздухсӧ. 
Сылӧн гӧныс вӧлі кузь, пушкыра. Торйӧн мича вӧлі сылӧн 
кузь бӧжыс. Руч вӧрзьӧдас сійӧс, а бӧжыс дзирдыштас 
шонді водзас рыжӧй би киньясӧн.

Ленинлы ручыс лои жаль, и сійӧ эз лый мича зверӧс.

Н ӧш та ӧтчы д внимательнӧя лыддьы висьтсӧ, л ӧсь ӧд  план д а  гиж  
дж еньы дик и злож ение. И зл о ж ен и еа д  пырт сл ож н ӧй  предлож ени еяс.

217.

С етӧм вопросъяс серти л ӧсь ӧд  д а  гиж  неы дж ы д висьт «П ионерскӧй  
бипур» тема вылӧ. В исьтад пырт и, а, но сою зъ я са  л ибӧ сою зъястӧм  
слож н ӧй  предлож ениеяс.

В о п р о с ъ я с :

1. Кор ті ӧзтылінныд пионерскӧй бипур?
2. Кутшӧм сійӧ вӧлі?
3. Мый ті вӧчинныд пионерскӧй бипур дорын?
4. Мый тэныд сэтысь медъёна кажитчис?

ПОВТОРИТӦМ ВЫЛӦ УДЖЪЯС

218.

Л ы ддьы  вы разительнӧя: петкӧдлы  гӧлӧсн ад  колана интонация да , 
кытчӧ колӧ, вӧч п аузаяс. И нды  восклицательнӧй п р едл ож ени еяссӧ  да  
висьтав, кутш ӧм чувство найӧ петкӧдлӧны .

Аски март 8 лун — нывбабаяслӧн праздник. Школаын 
учительница юаліс миянлысь:

— Но, челядь, кутшӧм козинъяс дасьтінныд мамныдлы?
— Ме пилиті узоръяса мичаник д ж ад ж !— тӧдлытӧг 

горӧдсис Васялӧн.
— Ме козьнала аслам киясӧн вурӧм ем видзан ичӧтик 

юрлӧс!— ошйысис кузь кӧсаяса Лена.
Ставӧн мыйкӧ интереснӧйӧс дасьтӧмаӧсь асланыс ра-

дейтана мамныслы, ӧ тн ас  Толя пукаліс лӧня да зумыш 
Сылӧн мамыс важӧнкодь нин висьӧдчис, детинка лун-лун 
ноксис гортас, и сылы некор вӧлі думыштлыны козин йы­
лысь.

— А тэ, Толя, мыйла чӧв олан?— юаліс Анна Ивановна. 
Сэсся ачыс жӧ и содтіс:— Тэ аски чолӧмав мамтӧ да пет­
кӧдлы сылы дневниксьыд «пятёркаяс™». «Пятёркаясыд»— 
медбур козин!

И Толялы пыр жӧ лои кокньыдджыд сьӧлӧм вылас.

Висьтав, коді тэны д м едъ ён а каж итчис челядь пиысь д а  мыйла? 
Инды главнӧй п р едл ож ени есӧ . У ськӧд т ӧ д  вылад, кутш ӧм п р едл ож ен и е­
я с  шусьӧны повествовательнӧйӧн, вопросительнӧйӧн да восклицатель- 
нӧйӧн.

219.

Гиж, точкаяс м естаас содтав  колана букваяс.

Тайӧ асылӧ шонд...ыс кӧт... и эз нин гожся ногӧн ж а ­
ра ломз...ы, но век жӧ кыпӧдчис дзирдалан  югыд да шо­
ныд. Н...быд...к тӧвру сы н ал ас  колхознӧй да совхознӧй 
муяс вылын воӧм н...нь, вайис ыл... с...ёртъясысь чӧскыд 
с...тӧр дук. Вылын-вылын, лӧз енэж ы н, ты д а л іс н ы  ки- 
з...ӧрин...к ру ёкмыльяс кодь... кымӧр Д ...Я С . Сынӧдыс 
с.-.тшӧм сӧдз — гӧгӧр ылыс... ставыс тыдалӧ. Татшӧм 
лӧсьы дӧн  да гажаӧн локт...с миянӧ сентябр...  тӧлыс... . 
(Г . Фёдоров.)

Висьтав, кутш ӧм букваясӧн  пасйы ссьӧ небы длуны с парнӧй согл ас­
нӧйяслӧн да  кор гиж сьӧны  і да э букваяс, вайӧд прим еръяс удж сьы с.

220.

Гиж игм озы д точкаяс м естаас, кӧні колӧ, -яс водзы н содтав  тор йӧ­
д а н  ь л ибӧ ъ бук ваяс д а  объяснит налысь гиж анногсӧ.

Пионеръяс! Видзӧдлӧй гӧгӧр: тіянлы восьтӧма шко­
ла...яс, библиотека...яс, Дворец...яс, пионерскӧй лагер...яс, 
стадион...яс. Сӧветскӧй власть сетіс тіянлы шуда челядь­
дыр.

А ті тӧданныд, кутшӧм донӧн тайӧс шедӧдӧма? Ф а­
шист...яскӧд тышын пуктісны ассьыныс ловсӧ уна миллион 
боецъяс, весиг пионер...яс.

Велӧдчӧй бура, уджалӧй, олӧй честнӧя, лоӧй достой- 
/  .)йӧн налы, код...яс героическӧя пӧгибнитісны. Налы, кодъ­

яс ӧні уджалӧны-видзӧны миянлысь олӧм. Пыр помнитӧй 
герой...яслысь нимаяссӧ!

221.

Р азбер и т  п р едл ож ени еяссӧ  кы всикасъяс серти, визьнит ул ітіы с глав­
нӧй членъяссӧ.

Менам ичӧт чойӧй ёна радейтӧ рисуйтчыны. Тӧрыт сы­
лӧн вӧлі чужан луныс. Ме пӧдариті чойлы альбом да цвет­
нӧй карандашъяс.

Висьтав, мый ш усьӧ сущ ествительнӧйӧн, глаголӧн, прилагательнӧйӧн  
да  наречиеӧн, кутш ӧм сущ ествнтельнӧйӧс в еж ӧ  сылӧн местоимение.

И нды п а деж  ним ъяссӧ чой, чойлӧн, чойлы сущ ествительнӧйяслы сь.

222.
В ы разительнӧя лы ддьы  кы вбурсӧ. Гиж  правилӧяс серти скобкаы н  

сетӧм  слож н ӧй  кы въяссӧ д а  точкаяс м естаас содтав  колана букваяс.

Пель (помъясӧс) зыртӧ Сёльгӧ нитш ув ёльын
чера (нопъя) лаз. зарава кодь ва.
Менӧ вӧрӧ пыртӧ Пуясвывса ко...льын
векни ордым (пас). б ы ттьӧ  тырыс ма.

Воськовтан — и бӧрлань 
кокыд оз нин ну.
Радейта ме вӧр (ва),
ассьы м  олан му! (Ю . В асю тов.)

Висьтав, кутш ӧм кы всикасъясӧн лоӧны  слож н ӧй  кывъясыс, объяснит  
налысь гиж анн огсӧ. И нды  орччӧн сулалы сь кык ӧткодь небы д соглас- 
нӧя кы въяссӧ, в айӧд  ассьы д прим еръяс.

223.

Г иж игм озы д глаголъясы н точкаяс м естаас содтав  д , т л и бӧ  ч бук ­
ваяс, объяснит налысь гиж анногсӧ.

Г Р И Г О РИ Й  И ВА Н О ВИ Ч К О ТО В С КИ И .

Тайӧ вӧлі гражданскӧй война дырйи, ӧтчы д  сьӧкыд по­
ход бӧрын Котовскийлӧн боецъяс воисны ю дорӧ. Ставныс

пӧрччысисны да заводитісны купай...чыны. Друг уськӧдчис­
ны белогвардеецъяс. Котовский че...чыштіс аслас Орлик 
вылӧ да горӧдіс: «Вӧвъяс вылӧ! М арш ме бӧрся!» Сэсся 
содтіс: «Энӧ пасьтасьӧй! Ш ашкаястӧ перйӧй!» Врагъяс 
аддзисны: на вылӧ лэбзьӧны вӧвъяс вылын пасьтӧм сал­
датъяс, а шашкаясныс дзирдалӧны шонді водзын.

Врагъяс повзисны да ӧдйӧ пышйисны.

Висьтав, мый тэ тӧдан  К отовский йылысь.

224.

Сетӧм кывъяссьы с артм ӧд колян када глаголъясӧн предл ож ени еяс  
да  гиж . Визьнит сэты сь наречиеяссӧ да объяснит налысь гиж анногсӧ.

1. Вӧлаяс, веськыдвылӧ, кежны.
2. Асъявывнас, лӧньны, тӧлыс, дзикӧдз.
3. Меным, кажитчыны, медъёна, война, висьтъяс, йы­

лысь.
4. Ми, ветлывлыны, пионерскӧй, частӧкодь, походъясӧ, 

лагерын.
5. Уліті-уліті, рудов, шуньгыны, кымӧръяс.

225.

Скобкаясы н сетӧм кы въяссӧ гиж  правилӧяс серти; гиж игм озы д  
визьнит улітіы с слож н ӧй  прилагательнӧйяссӧ д а  висьтав налысь арт­
манногсӧ.

1. (Ичӧтик ичӧтик) нывка, да быдӧнӧс бӧрдӧдӧ. (Н ӧ д ­
кы в.) 2. Войвылыс ӧзйис (югыд гӧрд) кыаӧн. 3. Сьӧд тшын 
(гырысьысь гырысь) сюръяясӧн кыпӧдчис (вӧр дорса) эрд 
весьтын. 4. (Мозын бердса) видзьяс ытва дырйи дзоньнас 
ойдлӧны. 5. Меным баб кыис (лӧза гӧрда) шӧртысь шоныд 
кепысь. 6. (Кельыд лӧз) чутъяса ковтаа да (пемыд лӧз) 
(паськыд кодь) юбкаа нывка бобув моз котраліс-лэбаліс 
дзоридзӧсь кушинті.

Висьтав, мый ш усьӧ прилагательнӧйӧн.

Л ы ддьы , сет висьтыслы ним, висьтав содер ж ан и есӧ . Корсь да  о б ъ ­
яснит образн ӧй  вы раж ениеяс.

Мича поводдяыс быттьӧ эз и вӧв. Виччысьтӧг кыптіс 
тӧв. Сійӧ скӧра котраліс посёлокса улича...ясӧд, гартіс, коя­
ліс кос лыа, тшын моз лэптіс муысь буссӧ.

Посёлок сайсянь мыччысис ыджыд сьӧд кымӧр. Тӧв 
нырыс (сэк кості) уськӧдчис нин паськыд Эж ва вылӧ, ас 
бӧрсяыс колис посньыдик сераяс ,  тшупӧд...яс. Берег пӧлӧн 
сулалысь пу...яс садьмисны, заводитісны (улӧдз улӧдз) 
копрасьны.

Друг гымыштіс, прамӧякодь дрӧгнитіс вӧрыс и ваыс. 
Зэр  войт...яс варова таркӧдчисны шиферӧн вевттьӧм керка 
вев ттяс  вывті.

Туй...яс небзисны, кӧтасисны. Гӧпъясын да гуран...ясын 
гӧвкъяліс ва.

А (недыр мысти) бара пуксис мича поводдя, быттьӧ эз 
и зэрлы. (И . Коданёв  серти.)

Г иж  висьтсьыс ск обкаясӧ сетӧм  наречиеяссӧ правилӧяс серти ӧ т ­
тш ӧтш  глаголъяскӧд, к одъ я ск ӧд  найӧ йитчӧны, объяснит налысь ги ж ан ­
ногсӧ. Гиж  нӧш та уна лы да сущ ествительнӧйяссӧ, кытчӧ колӧ, содтав  
-яс в о дзӧ  торйӧдан  ь л ибӧ ъ  да объ яснит налысь гиж анногсӧ.

227.

Гиж  висьтсӧ, скобкаы н сетӧм  кы въяссӧ гиж  правилӧяс серти да  точ­
каяс м естаас содтав  колана букваяс. Висьтав, кутш ӧм правилӧяс серти  
вӧчин у д ж сӧ .

АР ПОМ.

Арыс сулаліс з...ра. Асывводзсянь рытӧдз и войбыд бӧр­
дісны ӧш иньяс. Ы вла (вылын) тырисны няйт ваӧн канава­
яс да гӧпъяс. Кизьӧрмӧма, нёдздӧма му. Но ен эж сян ь  пыр 
кисьтіс и кисьтіс. Тадзи колис сентябр..., октябрь джын. 
Сэ...ся кӧдздӧдыштіс. Ывлавывса гӧп...яс бы...тьӧ вевттьы­
сисны стеклӧӧн. Асывводзьясын колипасьлыны шоръяс да 
юлӧн берег...ясыс. Енэжын тшӧкыдакодь мыччысьлісны 
еджыд бобувъяс (кодь) лым чиръяс. Он и тӧдлы, кыдзи 
миян войвывса му (вылӧ) воас тӧв.

( Одинцов серти.)

Лыддьы да висьтав содержаниесӧ. Инды однороднӧй членъяса прӧ­
стӧй предложениеяссӧ, объяснит сэтысь запятаяяс пуктӧм.

НАДЯ ДА Л ӦЗУК.

Надя — кукань видзысьлӧн ныв. Лӧзук — еджыд кокъ­
яса, лӧз мышвыла кукань. Надя мамыскӧд частӧ волывлӧ 
картаӧ, отсасьӧ идрасьны. Сійӧ радейтӧ куканьяссӧ, но 
медся нин ёна Лӧзукӧс. А Лӧзук радейтӧ Надяӧс, мелі 
синъясӧн видзӧдӧ нывка вылӧ, век судзӧдчӧ кыткӧ ню­
лыштны.

Тайӧ сӧстӧм дружбаыс чужи со кыдз.
Ӧтчыд куканьясӧс лэччӧдісны ю дорӧ. Лӧзук сэк зэв 

на ичӧт вӧлі, но тшӧтш вӧтчис.
Енэжын дзирдаліс шонді, веськыда пӧжис. Куканьяс 

йирсьыштасны да пыраласны ваӧ ыркӧдчыштны, а сэсся 
бара йирсьӧны. Пажын гӧгӧр Надялӧн мамыс кайис гор­
тас, а Н адялы тшӧктіс олыштны куканьяс дорас.

Друг мӧдлапӧвса вӧр сайсянь лыбӧдчис кык вевся кы­
мӧр. Зэрмис зэв ёна, сувтсӧн пондіс шливгыны. Куканьяс 
пырисны коз улӧ. Ӧти коз пу улӧ котӧртіс и Надя, жмитчис 
ствол бердас. Сэтысь сійӧс зэрыс эз босьт. А куканьяс 
вылын ӧти здукӧн эз коль кос места. Йӧжгыльтчӧмаӧсь 
ставныс, торйӧн нин Лӧзук. Сійӧ кадысь кадӧ тірмунлӧ — 
сэтшӧма кынмӧ. Н адялы зэв ж аль  лои Лӧзукыс. Нывка 
пӧрччис жакетсӧ, локтіс кукань дорӧ да плавкнитіс сылы 
мыш вылас. Лӧзук дугдіс кынмыны. А регыд и зэрыс кобис. 
Сэксянь Н адя да Лӧзук радейтӧны ӧта-мӧднысӧ.

Гиж изложение, кыдзи чужис Надя да Лӧзук костын дружба.



СОДЕРЖАНИЕ

Водзкыв ................................................................  3
Звукъяс да букваяс (повторитӧм) ...........................  4
Орччӧн сулалысь небыд согласнӧя кывъяс повторитӧм . 7
Торйӧдан ъ да ь букваяс гижанног (повторитӧм) . . 9
Предложение.......................................................... 11
Предложениеса членъяс..........................................15
Однороднӧй членъяс ................................................  18
Кыв состав. Кывсикасъяс (повторитӧм).................... 21
Существительнӧй (повторитӧм)...............................23
Существительнӧйлӧн вежласьӧм...............................27
Сложнӧй существительнӧйяс....................................30
Местоимение..........................................................35
Кывбӧра местоимениеяс......................................... 37
Глаголлӧн вежласьӧм...............................................40
Глагол кыввужйын й буква ги ж ӧ м ......................... 44
Черточка пыр гижсьысь глаголъяс......................... 46
Глаголъясын -дч, -тч, -чч гижӧм ............................... 48
Отрицательнӧй глаголъяс ........................................... 51
Прилагательнӧй ....................................................55
Мед кывъя прилагательнӧйяс гижанног....................57
-Инин (-іник) суффикса прилагательнӧйяс гижанног . . 59
-Кодь суффикса прилагательнӧйяс ............................... 62
Сложнӧй прилагательнӧйяс гижанног......................... 65
Прилагательнӧй гижанног вылӧ контрольнӧй уджъяс . 69
Сложнӧй предложениеяс......................................... 71
Сложнӧй предложениеын пунктуация знакъяс . . .  75
Повторитӧм вылӧ уджъяс......................................... 78

Д И Д А К ТИ Ч Е С К И Й  М АТЕРИ АЛ  ПО КОМИ ЯЗЫ КУ

Елисеева Калиса Ионовна

Д И Д А К ТИ Ч Е С К И Й  М АТЕРИ АЛ  ПО КОМИ ЯЗЫ КУ 

ДЛЯ 3 КЛАССА

Редактор  Т. Н. Ч у к и ч е в а .  Х удож ественны й редактор 
В. Б. О с и п о в .  Технический редактор  А. Н. В и ш н е в а .  

Корректоры Э. С. Г р е г е р, А. А. Н а д у т к и н а .

ИВ 882

С дано в набор 26.04.85. П одписано в печать 21.06.85. Ф ормат 84Х 108|/зг- 
Б ум ага  № 1. Гарнитура «Л и тер ату р н ая» . П ечать вы сокая. Усл. печ. 
л. 4,41; усл. кр.-отт. 4,62; уч.-изд. л. 4,41. Т ираж  1000. З а к а з  № 5779. 
Ц ена 10 коп. Коми книж ное и здательство. 167610, г. С ы кты вкар, 

ул . К арла М аркса, 229

Р еспубли канская  типограф ия Государственного комитета Коми АССР 
по делам  издательств, полиграфии и книж нӧй торговли.

167610, г. С ы кты вкар, ул. П ервом ай ская, 70.






